
ҚҰРЫЛЫС

Қызылорда облыстық қоғамдық-саяси газет  •  1929 жылдың 1 шілдесінен шығады

Мөлдір ҚАЛЫМБЕТ,
«Сыр бойы».Sb

ТАПШЫЛЫҚ 
ТУЫНДАМАУЫ 
ТИІС

Қазір бетперде мен антисептик 
сынды медициналық бұйымдарға 
сұраныс артып, дәріханаларда 
тапшылық байқалуда. Осы орайда 
облыс әкімі Қуанышбек Ысқақов 
аймақтағы дәріхана иелерімен 
және жеңіл өнеркәсіп саласындағы 
кәсіпкерлермен кездесіп, мәселенің 
жай-жапсарын пысықтады.

Облыс әкімі  тапшылықты болдырмау 
мақсатында кәсіпкерлерге арзан бағада бетперде 
тігіп, оны дәріханалар арқылы халыққа ұсыну 
қажеттігін тапсырды. Кәсіпкерлердің де уәжін 
тыңдап, ұсыныстардың елеусіз қалмайтынын 
жеткізді. 

Бүгінде өңірде «Dalatex» тігін фабрикасы 
№50 дәріханамен келісім-шартқа отырып, күніне 
10 мың данадан аса бетперде дайындауда. Ал, 
белгілі кәсіпкер Аида Керімқұлова  1000-1500 
дана бетпердені «Аңсар» дәріханалар желісіне 
жеткізіп отыр. Қорқыт ата атындағы Қызылорда 
мемлекеттік университетінің оқытушылары 
да антисептиктердің тапшылығын ескеріп, 
арнайы құтыға құйылған залалсыздандыратын 
сұйықтық әзірлеуді бастады. Бұл ретте 
антисептик шығаратын кәсіпкерлер өңірде 
этил спиртінің тапшылығы туындап отырғанын 
айтты. 

– Осындай төтенше жағдай кезінде біз 
бірігуіміз қажет. Халық үшін бірге жұмыс 
істеуіміз керек. Бетперде мен антисептиктердің 
бағасын шарықтатып, пайда көру деген 
болмасын. Індет, дағдарыс дегеніміз – уақытша, 
өтпелі құбылыс. Біздің алдымызда тұрған 
мақсат – мүмкіндікті барынша пайдалану, 
осы дағдарыстан аман-есен шығып, одан да 
мықты болу. Оған біздің толық мүмкіндігіміз 
бар. Әрқайсымыз өз міндетімізді неғұрлым 
жауапкершілікпен орындасақ, бұл қиындықтан 
соғұрлым тез шығамыз, – деді облыс әкімі.

Жиында жауапты сала жетекшілеріне 
қажетті өнімді жедел түрде өзге аймақтардан 
жеткізуді жүктеді. Сонымен қатар сатылымға 
шығарылатын тауар халыққа қолайлы бағада 
ұсынылуы тиіс екенін тағы бір ескертті.

Облыстық жұмылдыру 
дайындығы бас қар масы мен 
№66597 әскери бөлімі  бірлесіп 
атқа ратын залалсыздандыру 
жұмыс та рына жеке құрамның 
50 сар базы тартылған. Бұл 
мақсатта Қорғаныс министр-
лігінің қо рындағы арнайы 
сұйықтық қолданылуда. 

– Облыс әкімі Қуанышбек 
Ысқақов төтенше жағдайға 
байла нысты өткізген  жедел 
штаб отырысында карантиндік 
шараларға қатысты дайындық 
жұмыстарын күшейтуді, кө-
ше лер мен нысандарды де-
зин  фекциялау шараларын 
ат   қаруды тиісті сала маман-
да  рына міндеттеген еді. Осы 

тап  сырмаға сәйкес №66597 
әскери бөлімі карантиндік 
ша  ра  ларға қажетті жеке қор-
ғану құралдарының есебін 
нақ   тылады. Оны облыстық 
жұ  мылдыру дайындығы бас-
қар   масына ұсынды. Қазы на-
дан қосымша қаржы бө  лінді. 
Оған қосымша дезин фек  ция-
лық сұйықтық пен басқа да 
жабдықтар сатып алын ды. 
Нә ти жесінде облыста залал-
сыз дандыру жұмыс тары қолға 
алынды. Бұл тұрғындардың 
ден саулығы мен қауіпсіздігі 
үшін маңызды, – деді облыс әкі-
мінің әскери қауіпсіздік және 
қорғаныс мәселелері жө ніндегі 
кеңесшісі Ғалым Тасжанов.  

Елімізде жұқпалы індетке 
байланысты теміржол қа-
тынасына біршама өзгеріс 
енгізілген. 

– Қазір Қызылорда теміржол 
вокзалы арқылы өтетін 
пойыздар саны қысқарды. 
Бұрын тәулігіне 19-ға жуық 
пойыз өтсе, тәулігіне 7-8-ден 
аспайды. Алматы бағытындағы 
по йыздар Жамбыл облысының 
Шу стансасына дейін ғана 
барады. Теміржол вокзалында 
санитарлық шараларға ерекше 
мән берілуде. Бұл жұмыстар 
екі сағат сайын атқарылады. 
Перронға вокзал ғимараты 
арқылы өтетін бір жол бар. 
Ондағы мамандар арнайы 
термометрмен жабдықталған. 
Қалған бөлігіндегі жол жабық, 
– деді теміржол вокзалының 
бастығы Жарас Қойшығұлов.  

«СБ» ақпарат.

ДЕЗИНФЕКЦИЯ – ІНДЕТКЕ ТОСҚАУЫЛ
Қызылорда қаласында мамандар жұқпалы 

дерттің алдын алу бағытында көшелер мен 
нысандарға дезинфекция жасау жұмысына кірісті. 
Алдымен теміржол вокзалы мен автоквокзал 
секілді адамдар көп жүретін орындарда атқарылды. 

ДАРИЯ ДЕҢГЕЙІ

«Арал-Сырдария» бас сейн-
дік су шаруа шылығы инс пек-
циясының бас шысы Әділхан 
Қарлыханов қазір «Шардара» 
су қоймасы мен «Көк сарай» 
су реттегішінде қажетті су 
мөл шері жиналып жатқанын 
жеткізді. Сыйымдылығы  5,2 
млрд текше метрді құрайтын 
«Шардара» су қоймасында 
бүгінде 4,7 млрд текше метр су 
болса, «Көксарайда» 1,9 млрд 
текше метр су бар. 

– Қазіргі таңда еліміздің 
су ресурстары комитетіне су 
қоймасынан төменгі бөлікке 
босатылатын су мөлшерін 

секундына 500 текше метрге 
дейін арттыру жөнінде ұсыныс 
жолданды. Жалпы, биыл су 
жағдайы қалай болатыны 
жөнінде тап басып айту қиын. 
Сондықтан елдегі ағайын 
барынша суды аз қажет ететін 
дақылдарға көңіл бөлсе дейміз. 
Әртараптандыру мәселесі 
естен шығарылмауы тиіс, – 
деді инспекция басшысы. 

Сыр өңірінде күріш егісі 25 
сәуірде басталып, оның көлемі 
88 мың гектардан асады деген 
жоспар бар. 

«СБ» ақпарат. 

СУДЫҢ ЖАЙЫ ҚАЛАЙ?
Қазір дала қосында дүбірлі еңбек көрігі көзге 

түседі. Жер жыртылып, сүдігер айдалуда. Десе де, 
елдің көңілінде «Судың жайы қалай болар екен?» 
деген алаң бар. 

Жолдасбек АҚСАҚАЛОВ,
«Сыр бойы».

ШОЛУ

Sb

Бүкіл әлемді алаңдатып 
отырған коронавирус 
дерті көптеген елдердің 
экономикасын 
тұралатып тастады. 
АҚШ пен Қытайды, 
Ресейді қойғанда, 
ол қазір Еуропаның 
мүйізі қарағайдай 
мемлекеттерінің 
өзін тұйыққа тіреп, 
оларды амалсыз 
шаралар қабылдауға 
мәжбүрлеуде. Осыған 
орай халықаралық 
валюта қоры таяу күндері 
әлем экономикасының 
дағдарыс жағдайында 
дамуының мүмкін 
болатын сценарийлері 
туралы мәлімдеді.

Халықаралық валюта қорының 
стратегия, саясат және талдау 
департаментінің директоры Мар-
тин Мюлейзеннің ойынша, ал-
дағы уақытта әлем экономикасы 
мынадай сценарийлермен дамуы 
мүмкін. Оның пікірінше, қол-
данылған шаралар табысты 
болу үшін ең алдымен жетекші 
мемлекеттердің үкіметтері мен 
ұлттық банктері өздерінің іс-
қимылдарын бір-бірімен үйлестіріп 
отыруы қажет. Бұған қосымша 
коронавирустың әрі қарай 
өршуіне тосқауыл қою маңызды 
мәселе болып табылады. Қордың 
белгілі сарапшысы, 2008 жылғы 

дағдарысты алдын ала болжаған 
Джесси Коломбо бұл орайда бүгінгі 
дағдарыстың зардабы бұрынғыдан 
едәуір үлкен болатынын айтады. 
Әлем экономикасы дамуының 
алдағы уақытта мүмкін болатын 
4 сценарийінің 3-і бойынша өсім 
барынша тежеліп, 0 өлшеміне 
жетеді. Мұндай жағдайда әлем 
экономикасы 2,7 трлн АҚШ 
долларын жоғалтады. Бұл – Ұлы-
бри танияның бір жылғы ішкі 
жалпы өніміне пара-пар көрсеткіш. 

Тағы бір сценарий бойынша 
Қытай дерттің таралуына бақы-
лауды күшейтіп, экономикаға 
жол ашса, екінші тоқсанда жағдай 
біршама жақсаратын болады. Қазір 
Қытай экономикасында осындай 
нышан байқала бастады. Соңғы 
күндері Үндістаннан алаңдатарлық 
хабарлар түсуде. Әлемді жайлаған 
дерт 1,3 млрд халқы бар әлемдік 
державаны біршама абыржытып 
тастады. Ел билігі азаматтардың 

мемлекет ішінде қозғалуына 
тыйым салды. Ол қашанға дейін 
созылады? Әзірге осының бар-
лығы уақыт еншісіндегі мә селе. 
Елдің ішкі қозғалысына тыйым 
салу мемлекеттің мұнай өнім-
деріне деген сұранысын күрт 
азайтады. Бұл өз кезеңінде «қара 
алтын» өндіруші елдердің шикі-
зат өнімдеріне деген бағаның 
төмендеуіне әкеліп соғады. 

ЖҰҚПАЛЫ ДЕРТ
ЖӘНЕ ЖАҺАНДЫҚ ЭКОНОМИКА

Өтпелі кезең өзгерткен
күн тәртібі

Қазалы үлкен қалаға 
айналады Ауылдағы әжелер Оқу гранттарын жеңіп алды

Облыс аумағында кәсіп  кер
лік нысандардан бөлек отба
сылық шаралар әлі жалғасуда. 
Мұндай келең сіз дік тің алдын 
алуда волонтерлер, қоғамдық 
кеңес пен ардагерлер ұйымдары 
белсене атсалысуы тиіс. Тиісті 
мамандар тұрғындардың үй ден 
шықпауын, қоғамдық орын
дарға арнайы бетперде тағып, 
санитарлық талаптар мен 
қоғамдық тәртіптің сақталуын 
хабарлау бағытында нақты 
ісшаралар ұйымдастыруы қа

жет. Облыстық ішкі саясат 
басқармасы, Қызылорда 
қаласы және аудан әкімдері 
қауесеттер мен арандатушылық 
ақпараттарға тосқауыл қою 
жұмыстарын қадағалайды. 
Күрделі жағдайды жеке басына 
пайдаланатын алаяқтыққа, 
алыпсатарлыққа жол берілмеуі 
қажет. 

– Облыста азықтүлік жә не 
ең қажетті тауарлардың қоры 
жеткілікті. Қала және ау дан 
әкімдеріне ең қажетті тауар

лардың нақты есебін жүргізуді 
тапсырамын. Індет, дағдарыс 
дегеніміз – уақытша, өтпелі 

құ былыс. Біздің алдымызда 
тұрған мақсат – мүмкіндікті 
барынша пайдалану, осы дағ

дарыс тан аманесен шығып, 
одан да мықты болу. Оған 
біздің толық мүмкіншілігіміз 

бар, – деді облыс әкімі.

«СБ» ақпарат. 

ДАҒДАРЫС ДЕГЕНІМІЗ – УАҚЫТША, ӨТПЕЛІ ҚҰБЫЛЫС
Облыс әкімі Қуанышбек Ысқақовтың 

жетекшілігімен өткен төтенше жағдайға байланысты 
жедел штаб отырысында облыстық денсаулық сақтау 
басқармасы, тауарлар мен көрсетілетін қызметтердің 
сапасы мен қауіпсіздігін қадағалау департаменті 
қала және аудан әкімдіктерімен бірлесіп, 
провизорлық және карантиндік стационарларға 
қосымша төсек орындар қарастыру қажеттігі айтыл-
ды. Сондай-ақ, тұрғындар арасында санитариялық 
және ақпараттық түсіндірме жұмыстарын кеңінен 
жүргізу тапсырылды. 

Тойтомалақ толастап, 
адам аяғы көп орындарда 
кісі қарасы азайды. Әсіресе, 
карантин жарияланған қос 
мегаполисте бұрынғыдай 
ерсіліқарсылы жүріс жоқ. 
Жұрт үйден шықпауға 
да үйренгендей. Аурудан 
қор ғанудың қарапайым 
амалы – жеке бастың та
залығын балаға дейін қа
таң сақтау. Ең бастысы, 
өтпелі кезеңнің қиындығын 
жұдырықтай жұмыла 
көтере білетін бірлігіміз 
сол күйі екеніне көзіміз 
жетті. Тұңғыш Президент – 
Елбасы Үндеуінің төңірегіне 
топтасқан отандық бизнес 
өкілдері жақсылық жасауда 
аянып қалып жатқан жоқ. 
23 наурыз күнгі мәлімет 
бойынша «Birgemiz» қоғам
дық қорына олардың қол
дауымен 41 миллион доллар
дан астам қаржы жиналды. 

Әлемді әбігерге салған 
індет ел экономикасына да 
әсер етпей қоймады. Шағын 
және орта бизнестің шаруасы 
қиындап, біршама адам 
жұмыстан шығып қалды. 
Кейбір атааналар бала
мен үйде отыруға мәжбүр. 
Мекемелер мен кәсіп
орындардың көбі, мек тептер, 
колледждер мен жоғары оқу 
орындары жап  пай қашықтан 
жұмыс істеуге, онлайн 
оқуға көшті. Дегенмен, 
Үкімет уақытша қаржылай 
қиындыққа тап бол ғандарды 
қолдауға дайын. «Біз 
экономикалық жағ дайды 
басты назарда ұстаймыз. 
Мемлекет барлық әлеуметтік 
міндеттемелерін орын
дайды», – деді Прези дент 
телевизиялық Үн деуінде. 

Мемлекет басшысының 
тап сыр масына сәйкес Еңбек 
және халықты әлеуметтік 
қорғау министрлігі төтен
ше жағдай уақытында та
бы сы нан айырылған аза
мат тарға әлеу меттік төлем 
тағайындаудың жаңа тәр
тібін әзірледі. Бір жұмыс
шыға мемлекеттік әлеу мет
тік сақтандыру қорынан 
берілетін әлеуметтік төлем 
мөлшері бір минималды 
айлық жалақыға немесе 42,5 
мың теңгеге тең. Оған қол 
жеткізу үшін жұмысшының 
төтенше жағдай енгізілгенге 
дейін соңғы 12 айдың кем 
дегенде 3 айында қорда ау
дарымы болуы керек. Әлеу
меттік төлем орта, шағын 
және микробизнес жұ мыс
шыларына ғана ар налған. 

Еліміздегі екінші деңгейлі 
банктер тұтынушыларға 
кеші ріммен қарап отыр. 
Төтенше жағдай салдарынан 
несиесі бойынша міндетін 
өтемегендер жауапқа тар
тылмайды. Төлем мерзімі 
өткен жағдайда айыппұл мен 
өсімпұл есептемейді. Қаржы 
ұйымдары барлық ісәрекетті 
автоматты түрде орындайды. 
Сондықтан ол үшін әдейілеп 
банкке барудың қажеті 
жоқ. Бірақ әр банктің төлем 
бойынша ұсынып отырған 
мерзімі әртүрлі. Мәселен, 
бірі қарызды өтеу уақытын 
тек 15 сәуірге дейін созса, 

енді бірі клиенттеріне 90 
күнге дейін рақымшылық 
жасады.

Мұндай қолдау жеке 
кәсіпкерлер үшін де көр
сетіліп, несие берешегін 
өтеу мерзімі 3 айға дейін 
ше герілді. Президент тап
сыр масына сәйкес заңды 
тұл ғалар мен кәсіпкерлер 
бір жылға мүлік салығынан 
босатылды. Ұлттық банк 
қар жы нарығын реттеу 
және дамыту агенттігімен 
бірле сіп, шағын және орта 
кәсіпкерлік субъектілерін 
жеңіл дікпен кредиттеу бағ
дар  ла ма сын әзірледі. Бағ
дар лама аясында төтенше 
жағ дайдың енгізілуіне бай
ла   нысты зардап шек кен ша
ғын және орта кәсіп керлік 
субъектілеріне, жеке кә
сіпкерлерге екінші дең гейлі 
банктер 12 айға дейінгі мер
зімге жылына 8 про центтен 
аспайтын көрсет кішпен 
несие ұсынады. Бұл айналым 
қаражатын толық тыруға 
мүмкіндік береді. Қар жыны 
игеру мерзімі – 3 ай. 

Оқушылар көктемгі кани
кулға шыққан 16 наурыз бен 
5 сәуір аралығында мектеп 
мұғалімдері қашықтан жұ
мыс істеп жатыр. Оларға ең
бекақы толық төленуде. Ал 
6 сәуірден бастап балалар 
«Балапан», «Ел арна» теле
арналары арқылы білім 
алмақ. Білім және ғылым 
ми нистрлігі хабарлағандай, 
сабақты Назарбаев зият
кер лік мектептерінің, 
рес    пуб   ли  калық, халық
ара  лық, же ке меншік оқу 
орын    дарының үздік мұға
лім дері өткізеді. Ұстаздар 
үшін арнайы онлайн, теле
курс тар, вебинарлар әзір
ленді. «Бұл формат біздің 
оқушылар мен ұстаздар үшін 
үйреншікті емес. Сондықтан 
педагогтардың жұмысына 
түсіністікпен және құрметпен 
қарауларыңызды сұраймын. 
Олар оқушыларын сағынды 
және мектепке келер сәтін 
асыға күтуде», – деді министр 
Асхат Аймағамбетов ата
ана ларға жазған хатында. 

Төтенше жағдай кезе
ңінде қошеметке лайық, 
еңбегі ерен өзге де мамандық 
иелері бар. Оларға Мемлекет 
басшысы ҚасымЖомарт 
Тоқаев Twitter әлеуметтік 
желісіндегі парақшасы 
ар қылы алғыс білдірді. 
«Халықтың денсаулығы үшін 
аянбай еңбек етіп жатқан 
дәрігерлерге, поли ция қыз
мет керлері мен әскери қыз
мет шілерге ризашы лығымды 
біл діремін», – делінген 
жазбада. 

Президент қазақ стан
дық   тарды сарыуайымға са
лын  бай, карантин ереже
лерін қатаң сақтауға және 
сабыр лыққа шақырды. 
«Көңіліміз көтеріңкі болып, 
жарқын болашаққа сенуіміз 
керек. Басты тойларымыз 
әлі алда. Коронавирусқа 
шалдыққандарға қажетті 
ем жа салады. Азаматтарға, 
бизнеске материалдық 
қолдау көрсетіледі», – деп 
атап өтті Мемлекет басшысы.

ӨТПЕЛІ
КЕЗЕҢ
ӨЗГЕРІСТЕРІ

Назерке САНИЯЗОВА,
«Сыр бойы».

Қазақстанның 16 наурыз бен 15 сәуір 
аралығында төтенше жағдай режиміне көшуі 
халықтың өмір сүру тәртібін өзгертті. 

Sb

Стратегиялық маңызы 
бар объектілерде қауіпсіздік 
шаралары күшейтілді. Адамдар 
көп жиналатын орындардың  
қызметіне сағат 22.00ден кейін 
шектеулер қойылды. 

Ойынсауық, спорттық 
және басқа да бұқаралық iс
шара ларды өткiзуге тыйым 
салынды.

Соған қарамастан, облыс 
бойынша төтенше жағдай кезін
де режимді бұзып, сағат 22.00

ден кейін жұмыс жасағаны 
үшін 20 кафетойхана иелеріне 
және үйлерінде той өткізгені 
үшін 2 үй иесіне қатысты 
Әкімшілік құқық бұзушылық 
туралы кодексінің 476бабымен 
хаттамалар толтырылған. Бұл 
туралы облыстық прокуратура 
хабарлады.

Мысалы, Қазалы аудандық 
сотының қаулысымен 1 
тойхана иесі 7 тәулік мер зімге 
әкімшілік қамауға алынса, 

1 тойхана иесіне 10 айлық 
есептік көрсеткіш мөлшерінде 
айыппұл салынған.

Төтенше жағдай кезінде 
жалған ақпарат таратқаны 
үшін Қылмыстық кодекстің 
274бабымен қылмыстық 
жауап тылық қаралған. Ол 
үшін 3 жыл дан 7 жылға дейін 
мерзімге бас бос тан дығын 
шектеу не сол мерзімге бас 
бостандығынан айыру жазасы 
көзделген.

Облыс бойынша төтенше 
жағдай кезінде көрінеу жалған 
ақпарат таратқаны үшін 
бірнеше тұлғаға қатысты Қыл
мыстық кодекстің аталған 
бабымен 5 қылмыстық іс 

қозғалды, олар бойынша тер
гептексеру жұмыстары жүр
гізілуде.

Қазақстан Республи касы
ның Прези денті төтенше жағ
дай режимін бұзу жағ дайлары 
бойынша қолданылатын жа
заны барынша қатаңдатуды 
тапсырды. 

Бұл ретте, төтенше жағдай 
кезінде белгiленген режимдi 
бұзу, талаптарды орындамау, 
көрінеу жалған ақпараттарды 
тарату жағдайлары бойынша 
қатаң шаралар қабылданады 
делінген облыстық прокуратура 
мәлімдемесінде. 

«СБ» ақпарат. 

ТӘРТІПКЕ ИЛІКПЕГЕН ҚАТАҢ ЖАЗАЛАНАДЫ
Қазақстан Республикасы Президентінің 

Жарлығына сәйкес төтенше жағдай режимі кезінде 
бірінші кезекте қоғамдық тәртіпті сақтау қатаң 
бақылауға алынды.

Кешкі сағат 16:20дағы 
жағдай бойынша коронавирус 
індетін жұқтырған тағы 12 адам 
тiркелді. Алматы қаласында  6 
адам, НұрСұлтан қаласында 
6 адам. Осы сағатта Нұр
Сұлтан қаласы бойынша 61 
адам, Алматы қаласында – 40 
адам, Қарағанды қаласында 
–  2, Шымкент қаласында – 2 
адам, Алматы облысында  – 1 
адам, Ақтөбе облысында – 1 
адам, Жамбыл облысында – 
1 адам, Солтүстік Қазақстан 
облысында – 1 адам, жалпы 109 
науқас тіркелді. Ал кешкілік 
Қарағандыда тағы екі адам 
тіркеліп, барлығы 111ге жетті.

Төтенше жағдай енгізу 
салдарынан кірісін жоғалтқан 
адамдарға төленетін қаражат 
мәселесі бойынша Еңбек жә
не халықты әлеуметтік қор
ғау министрінің бұйрығы 
шы ғады. «Бұйрықта төтенше 
жағ дайлар кезіндегі әлеуметтік 
төлемдердің берілу ережесі 
көрсетіледі. Бұл төлемдер 
Әлеу меттік сақтандыру мем
ле кет тік қорынан төленеді», 
деді ҚР Ақпарат және қоғам
дық даму министрі Дәурен 
Абаев кеше «Хабар 24» арна
сындағы онлайн режимдегі 
бас пасөз мәслихатында. 
Д.Абаев  тың айтуынша, төлем 
2 түрлі болады. «Біріншіден, 
тө тенше жағдайға байланысты 
ақысыз еңбек демалысына 
шық  қандарға –  оның көлемі 
айына 42 мың теңге. Бұл кіші, 
ша  ғын және орта бизнестің 

қыз меткерлері болуы мүмкін. 
Олар кейінгі жылы мемлекеттік 
қорға 3 рет аударым жасауы 
керек. Қажетті өтінімді жұ
мысшы емес, жұмыс беруші 
жасайды. Өтінімді аудандық 
және қалалық жұмыспен 
қамту штабтарына беру керек. 
Төлемдер төтенше жағдай 
аяқталғанша жүреді», деді 
ол. Төлемдердің екінші түрі – 
жұмыстан шығып қалғандарға 
қатысты. Олар төлемдерді 
1 айдан 6 айға дейін алады. 
«Төлемдердің көлемі айлықтың 
40% құрайды. Өтінім берудің 
еш қиындығы жоқ. Жұмыспен 
қамту орталығында жұмыссыз 
ретінде тіркеліп, арыз беру 
қажет. Арызды онлайн беруге 
болады» деді.

Елімізде қашықтан оқыту 
процесін бастауға дайындық 
жұмысы жүргізілуде. Жұмыс 
тобы құрылды. Әлем елдерінің 
қашықтан оқыту тәжірибесі 
зерделенді. Негізгі контент 
ретінде телевизиялық сабақтар, 
дайын цифрлық ресурстар 
ұсынылады. Телевидениеге 2 
мыңнан астам сабақ түсірілетін 
болады. Қазіргі таңда мұндай 
сабақтардың 200ге жуығы 
дайын. Бір айтып өтетін 
жағдай, бұл ресурстардың 
бар  лығы педагогқа және оқу
шыға қосымша ақпарат болып 
саналады. Негізгі қа шық тан 
оқыту процесі әр мек тептегі 
сабақ кестесіне сәйкес өтеді. 
Сабақты өткізу уа қы ты 30 
минутты құрайды. Оқу шы, 

мұғалім, атаана кері байла
нысты «Күнделік», «Білім ал» 
мектеп жүйелері арқылы ор
нататын болады. Барлық әдіс
темелер, нұсқаулықтар дайын.

Президенттің тапсыр масы
мен Қазақстанның барлық 
қала ларында халыққа қызмет 
көрсету орталықтары жабылды. 
Алайда, мемлекеттік қызметтің 
80 проценттен астамын egov.
kz порталынан алуға бо ла ды. 
Сондайақ, бірқатар қыз  мет
тер мен сервистер мо бильді 
қо сымшада, Telegram мен 
әлеу меттік желілерде қол же
тім ді. Жақын арада онлайн
қыз меттер саны артады. Мұ
нан бөлек, 1414 байланыс 
ор  та  лығы жұмыс істейді. Ол 
ар қылы бір уақытта мыңнан 
астам адам кеңес ала алады. 
Кеңес беру бейнебайланыс ар 
қылы да қолжетімді. Со ны мен 
бірге, 21 наурызға дейін құ
жат тапсырған азаматтар құ
жат тарын сол тапсырған ор та
лықтан 28 наурызға дейін ала 
ала ды. Одан кейін, әр қалада 
бір ғана орталық анықталып, 
құ жаттар сол жерден беріледі. 
Ар найы орталықтар да өз қыз
меттерін онлайн режимде жа
сайды. Құжаттар қолмақол 
беріледі.

НұрСұлтан, Алматы, Шым
кент қалаларында, Түр кістан, 
Ақмола, Алматы облыс тарында 
балабақшалар жұмысын тоқ
татты. Қалған өңірлерде бала
бақшалар штаттық режимде 
жұмыс жасауда. Алайда бала
бақ шаларға балаларды ата
аналары өз еркімен апаруға 
мүмкіндігі бар. Апармаған 
жағдайда балалардың бала
бақшадағы орны сақталады. 
Қазіргі уақытта балабақшаларға 
тек 67 мың бала келуде. Бұл 
көрсеткіш 11%  ті құрайды. 

Барлық өңірлерде про кура
тура, полиция және мемлекеттік 

кірістер комитетінің өкіл дері
нен құралған мобильді топ тар 
жұмыс істеуде. Олар бар лық 
жерде медициналық мас ка
лар мен антисептиктерді рұқ
сатсыз, жоғары бағада сату 
бойынша деректерді анық тау
мен айналысып жатыр. Тө
тенше жағдай жарияланғалы 
бері Қылмыстық кодекстің 
215бабы бойынша 15 тергеу 
амалы басталды. Мұндай жағ
дайлар елордада, Алматыда 
және Ақтөбе, Алматы, Қара
ғанды, Қостанай, БҚОда 
анық  талған. «Елордада және 
Ақтөбе облысында маска мен 
антисептикті заңсыз сатқан 
40 адам әкімшілік жауапқа 
тартылды. Осы әкімшілік және 
қылмыстық істер бойынша 4 
млн маска мен 13 мың литр 
антисептик тәркіленді. Олар 
ден саулық сақтау мекемелеріне 
беріліп жатыр.

Қазақстандықтар коро на  
вирусты анықтау тестін ақы 
лы тапсыра алады. Бұл тура
лы ҚР ДСМ Тауарлар мен 
қыз меттердің сапасын және 
қауіпсіздігін бақылау ко ми
тетінің төрағасы Людмила 
Бюра бекова айтты. «Елі міз
ге мұндай экспресстест тер
ді жеткізетін бірнеше де
меу   ші бар. Қазіргі уақытта 
бір   неше компанияға бір рет 
әке  луге рұқсат беріп те қой
дық. Бірінші топтамасы осы 
ап  тада жеткізіледі. Экс
пресстестілеу «Олимп» зерт 
ха  насының базасында жүр
гі зіледі. Бұл жеделтесттер 
им  муно ферментті сарап тама 
әдісіне негізделген. Пациент
тің қанында антиденені анық
тайтын болады. Яғни, ауырып 
жүргендерде немесе жеңіл 
түрімен ауырып, жазыл ғандар
ды анықтайды» деді комитет 
төрағасы.

ҚР ДСМ коронавирусты 
анықтау үшін тестілеуден 
әлеу меттік әлсіз топқа кіретін 
пациенттерді өткізеді. Оларға 
ең алдымен дәрігерлердің 
есебінде тұрған тыныс алу 
орган дарында созылмалы ау
ру лары бар адамдар, вирус 
жұқтыру тәуекелі тобына кіре
тін адамдар, қарттар және 18 
жасқа дейінгі балалар кіреді. 
Дегенмен, бұл санаттағы адам
дардың нақты қайсысы тесттен 
өтетіндігі қазіргі уақытта нақ
тыланып жатыр. «Олимп» 
жекеменшік зертханасы мұндай 
тестілеуді ақылы түрде де 
өткізетіні белгілі болды. Ал 
біз тестті полимеразды тізбекті 
реакциядиагностикасы әдісі
мен нақты ауру жұқтыруы 
мүм кін науқастарға тегін жүр
гіземіз» деді Л.Бюрабекова.

«СБ» ақпарт.

КОРОНАВИРУС:
2 адам жазылып шықты

Кеше елімізде коронавирус жұқтырудың 
алғашқы дерегі тіркелгелі бері 14-ші күн өтті. Көңіл 
қуантқан жаңалық –  кеселден 2 азамат жазылып 
шықты. Бірі – Алматыда, екіншісі Нұр-Сұлтан 
қаласында емделді. Олардың өздеріне қатысты жеке 
мәліметтерді жария етпеуге құқығы бар. Өкінішке 
орай кеше кешкілік коронавирустан бір әйел 
қайтыс болды.



EKONOMIKASb
№44-45 (19920-19921) 27 наурыз, жұма  2020 жыл3www.facebоok.com/syrboyi.kz/ https://twitter.com/syrboyi www.instagram.com/syrboyikz

Табалдырықтан аттай сала 
киіз үйдің сұлбасын байқадық. 
Батыр ана әрбір оюды қиюластыра 
келтіріп, ұлттық нақышты басты 
нысанаға алыпты. Айтуынша, 
ауылдағы білім ошағының тап
сырысы екен. Тігіншілік қасиеті 
анасынан дарыпты. Киіз үй кең 
қолданыста болған тұстары 
оның қолынан шыққан дүниелер 
ауылдағы әрбір үйдің төрінде 
тұрған. Қазір де тысқары қалған 
жоқ. Мұражайдан орын алып тұрған 
әсем бұйымдардың көбі – осы 
кісінің туындысы. Бала тәрбиесін 
де қатаң қадағалап, өнерін де 
дамытып отырған кимешекті әжей 
отыз жылдан бері зейнетте. Бірақ 
нағыз жұмыс зейнетке шыққаннан 
кейін басталды дейді ол күліп. Ол 
«Әжелер ансамблімен» бірге жер
жерді аралап, түрлі өнер додасынан 
жеңімпаз ата нып жүр. Ал жекелей 
өзі «Қарт тардың да өнерге бар 
таласы», «Қайран ерлер, қаһар
ман ардагерлер» атты көркем өнер
паздар сайысында топ жарған.

– Алла берген 4 ұл, 5 қызды 
өмірге әкелдік. Сол кездегі заман 
көшінен қалмай өмір сүр дік. 
Бүгінде перзенттерім өз орнын 
тапты. Олардан 17 немере, 5 шөбере 
сүйіп отыр мын. Қолөнерлігімді 

жал ғаған Айнұр есімді қызым қа
лада тапсырысқа түрлі бұйым дар 
жасайды. Ондай қы зы ғушылық 
қасымда жүр ген немере қыздарым 
да бар. Үйренем деген адамға 
үйретуден жалықпаймын. Мұндай 
өнерден кез келген әйел адамның 
хабары болғаны дұрыс, – дейді 

батыр ана.
Тағдырдың жазуымен Гүл сім 

немересінің мүмкіндігі шек теулі 
болды. Десе де, ол қоғам өмірінен 
тыс қалмады. Ерекше білім алуды 
қажет ететін оқушы қалааралық 
би сайыстары мен қолөнер сайыс
тарының белсенді қатысу шысы. 

Толқын әжейдің туындылары 
көз тартарлықтай көркем. Қолынан 
шыққан әрбір бұйымға еріксіз 

қызыға қарайсың. Ынта мен 
ықылас болса, кез келген тауды 
еңсеруге болатынын айтқан батыр 
ана біз кетіп бара жатқанда тағы 
бір тапсырысты орындауға кірісіп 
кетті.

Қармақшы ауданы.

ӘЖЕЙДІҢ ӘСЕМ ӘЛЕМІ
Ақайлық Толқын Жолымбетова – он саусағынан 

өнер тамған ісмер. Өмірге 9 перзент әкеліп, олар-
дан немере-шөбере сүйіп отырған қария сексеннен 
асты. Десе де, қартайдым деп отырған жоқ. Қолынан 
келген кәсібін жандандырып, елді ұлттық қолөнер 
бұйымдарымен қамтамасыз етіп отыр.  

Дәулет ҚЫРДАН,
«Сыр бойы».Sb

Қайратбек Әубәкірұлы 1961 жылы 
дүниеге келген. Жамбыл гидро мелио
ративтікқұрылыс институтын «инженер
гидротехник» және Қорқыт ата атындағы 
Қызылорда мемлекеттік университетін 
«эконо мистбухгалтер» мамандықтары 
бойынша бітірген.

Еңбек жолын 1983 жылы Сырдария 
суару жүйелері басқармасының инженері 
ретінде бас таған.

19992012 жылдары Сырдария 
аудандық экономика және қаржы бөлімінің 
меңгерушісі, Сырдария аудандық қаржы 
бөлімінің мең герушісі, Сырдария ауданы 
әкімінің орынбасары қызметтерін атқарған.

20122017 жылдары – облы стық қаржы 
басқармасының басшысы, Шиелі ауда
нының әкімі.

2017 жылдың қазан айынан бастап осы 
кезге дейін Жалағаш ауда нының әкімі 
қызметін атқарып келді.

ТАҒАЙЫНДАУ

Облыс әкімінің өкімі-
мен Сәрсенбаев Қайратбек 
Әубәкірұлы облыстық жұ-
мылдыру дайындығы 
басқармасының басшысы 
лауазымына тағайындалды.

Халықаралық валюта қоры 
қалыптасқан жағдайдың зар
дабын жеңілдету үшін 50 млрд 
доллар бөлуді ойластырып 
отыр. Бұл алғашқы кезектегі 
шараларға ғана бөлінетін қаржы. 
Әрі қарай қолдау шаралары 
жағдайдың өрбуіне байланысты 
жүргізілмек. 

Экономика дамуының 
тағы бір сценарийі бойынша 
Оң түстік Корея, Италия, 
Испания, Жапония, Франция, 
Гер мания елдерінде дертке 
байланысты күрделі жағдай 
қалыптасып отыр. Осы елдерде 
жағдайдың қаншалықты жыл
дам сауығуы бүкіл әлемдегі 
ахуалдың жақсаруына ықпал 
жасайды. Халықаралық қор 
сарапшыларының пікірінше, ең 
жақсы жағдай қалыптасқанда 
әлем экономикасы 2020 жылы 
2,3 процент өсіммен қоры
тындыланады. 

Әрине, әлемнің қаржы 
институттары осындай қиын 
жағдайда тым шарасыз отыр 
деуге келмес. Себебі тоқырау 
ешкімге тиімді емес. Бүкіл 
халық тұрмысы төмендесе сол 
елдегі биліктің болашағына 
зардабы тиеді. Таяуда ғана 
Еуро комиссия төрайымы Ур
сула фон дер Ляйен Еуроодақ 
құрамына енетін елдердің 
бюджет шығындары едәуір 
әлсірегенін мәлімдеді. Осыған 
орай көптеген компанияларды 
және кәсіпкерлерді бан крот
тықтан құтқару үшін шұғыл 
қолдау шараларын қа былдау 
қажет. Оның пікірінше, бұл 
мақсатқа және денсаулық сақтау 
саласын нығайтуға 37 млрд 
еуро қолдау көрсетілмекші. 
Еуроодақ елдерінде бюджет 
тапшылығы болады. Бірақ ол 
жыл соңына дейін ішкі жалпы 
өнімнің 3 процентінен аспауы 
қажет. Сол сияқты мемлекеттік 
қарыз ішкі жалпы өнімнің 60 
процентінен аспауы міндетті. 
Осының барлығы Еурокомиссия 
төрайымының қойып отырған 
талаптары. Қаржы ұйымы 
басшысының талаптарын дұрыс 
түсінуге болады. Әр нәрсенің 
өз тәртібі, ережесі бар. Олар 
сақтал маған жағдайда әлемдік 
эко номи каның үйлесімділігі 
бұзылып, берекесіздік орын 
алады. 

Әлемнің бірінші эко номи
касы АҚШта, сарап шы лардың 
айтуынша, дерт  пен күресте 
біршама ора лым  сыздықтар 
орын алған. Аурулар қатары 
са  наулы уақытта күрт артты. 
Мұны мамандар елдің медицина 
саласындағы кемшіліктермен 
тү сіндіреді. Тіпті Трамп «Біз 
қысқа уақытта жұмысқа кірі
суіміз керек. Себебі экономика 
күтіп тұра алмайды» деген пікір 
айтты. 

АҚШ Президенті дерт 
залалын жеңілдету мақсатында 
бюджеттен 2 трлн АҚШ 
долларын бөлді. Бұл көп ақша. 
Сарапшылардың пікі рінше, 
ол тұтыну рыногында қым
батшылықты тудыруы мүмкін. 
Трамп тіпті осыған орай нарық 
экономикасына қайшы келетін 
талап қойып, өндірушілерге 
бағаны қымбаттатпауды ұсын 
ды. Ұдайы мемлекеттік бо
рышпен жұмыс істейтін, доллар 
станогы зырылдап тұрған елдегі 
жағдайдың алдағы уақытта қан
дай болатынын болжау қиын.

Ресейдің қаржы министрі 
Силуанов «қара алтын» нары
ғындағы арзаншылыққа мем
лекеттің 56 жылға дейін төтеп 
бере алатынын мәлімдеді. Бұл 
орайда «Роснефть» президенті 
Сечиннің пікірі ескеріліп отыр. 
Бірақ, сарапшылар бұл орайда 
Ресейдің Сауд Аравиясымен 
келісімге келуі маңызды екенін, 
оңды мәміле алдағы уақытта 
мұнай бағасының өсуіне ықпал 
жасайтынын айтады. 

Қазақстан Президенті 
ҚасымЖомарт Тоқаев дағда
рыс тан туған зардаптарды 
жеңіл дету үшін 10 млрд АҚШ 
долларын бөлуді міндеттеді. 
Сонымен бірге арнайы қорға 
ерікті жарналар аударылуда. 
Аталған қаржылардың барлығы 
тұтыну рыногын тұрақ тандыру, 
жұмыс сыз дықты азайту, шағын 
орта бизнеске қолдау көрсету 
сияқты шараларға жұм салады. 
Салыстырмалы түрде алғанда 
бұл – қомақты қолдау.

Әзірге коронавирус зарда
бына қарсы әлемде қалып тасқан 
жағдайдың сипаты осындай. 

ЖҰҚПАЛЫ 
ДЕРТ
ЖӘНЕ 
ЖАҺАНДЫҚ 
ЭКОНОМИКА

1-бет. 

Қазалы өңірінің жұрт шы
лығы ежелден кәсіпкерлікке 
жақсы бейімделген. Соған 
орай салынған құрылыс 
нысандарының да өзіндік 
ерекшелігі бар. Аудан орта
лығы Әйтеке би кентінен 
бастап шалғай елді 
мекендерде әсем нысандар, 
көрікті тұрғын үйлер мен 
зәулім ғимараттар  салынған.   

Қазалы ауданы әкімі 
Мұрат Ергешбаевтан аудан
ның инженерлікинфра құ
рылымын дамыту мәселесі 
басты назарға алынғанын, жер 
кезегінде тұрған тұрғындар 
саны жыл өткен сайын көбейіп 
келе жатқанын естідік. Өткен 
жылы инфрақұрылыммен 
қамтамасыз етілген учас
келерден 347 адамға жер 
берілсе, ағымдағы жылы 
жер учаскесіне деген сұра
ныстарды азайту мақсатында 
Әйтеке би кентінің «Ай
мақаш» айма ғынан 12 гектар 
жер учаскесіне инфра
құрылым жеткізу үшін жоба 
дайындауға 11 млн теңге 
қаржы бөлініпті. 

Қазалы қаласы мен кент 
аралығын қосу мақсатында 
атқарылған жұмыстар көп
шіліктің көз алдында. Бұл 
бағытта бірқатар игі істер  
қолға алынды. Екі ара лықтағы 
441 гектар жер учаскесіне 
электр желісі, ауызсу мен газ 
апару, жол салу үшін  қаржы 
бөлініп, тиісті жұмыстар 
жасалды. Биыл бұл жұмыстар 
жалғасын табатын болады. 
Толық аяқталғанда  екі 
аралықтан 1500 адамға 
тұрғын үй салу үшін жер 
учаскесі беріледі. Сондай
ақ, жаңа үлгідегі кәсіпкерлік 
нысандарын салуға да  жер 
учаскесі белгіленіп, жос
парланған. Оған қоса бір
неше әлеуметтік нысандар 
құрылысы да бас жоспарға 
енгізіліп, жері белгіленген. 
Осылайша Қазалы қаласы 
мен Әйтеке би кенті аралығы 
қосылып, 50 мың халық 
тұратын үлкен қалаға айна
лады деп межеленуде. 

Әлемді шарпыған коро
навирустың көңілді алаң 
етіп тұрғанын жасыруға да 
болмас. Күн жаманы кетер. 
Талай қысылтаяңды ба сы
нан кешірген  халқымыз бұл 
сынақтан да өтер. Ал бола
шақ қа  деген сенім – жеңіс 
кепілі. Қазалы жұртшылығы 

бұл ұстанымды  жақсы 
түйсінеді. 

Қазір ауданда тұрғын үйге 
мұқтаж 1000нан астам азамат 
кезекте тұр екен. Ел ағалары 
болса тұрғындардың  өтінішін 
қанағаттандыру мақсатында  
қажетті  жұмыстарды қолға 
алыпты. Әрі  нәтижесі бөтен 
емес. «Үйің болмай, күйің 
болмас» деген даналықтың 
ізімен атқарылған игі істерді 
оқырманға паш етсек. 

«Нұрлы жер» бағдар ла
масымен Әйтеке би кентінің 
5квартал аумағында 18 
пәтерлік 6 жалдамалы көп 
қабатты тұрғын үй са
лынғанын бұған дейін де 
жазған болатынбыз. Ұзақ 
жыл дардан бері баспана зар
дабын тартқан жандардың 
телегейтеңіз қуанышы бұл. 
Мына дерек те естіген жанның 
көңілін серпілткендей.  

– Аудан көлеміндегі 
ескі мекеме ғимараттарын 
бұзбай, баспанасыз жүрген 
тұрғындарға беру жағын 

қарастырған болатынбыз. 
Өткен  жылы жергілікті 
бюджеттен 20 млн теңге 
қаралып,  кенттегі №204 
мек тептің көне 5 қабатты ғи
маратын жатақханаға бейім
дедік. Осылайша мұнда үйге 
мұқтаж 39 отбасының  137 
тұрғыны  орналастырылды. 
Бұған дейін аудандық ауру
хананың ғимаратын жөндеп, 
42 отбасына (159 адам) берген 
едік, – дейді аудан әкімі. 

«Ұйымдастыра білген 
ұтады» емес пе? Өзгеге 
елеусіз, мұқтаж жандарға 
зор шаттық сыйлаған 
сәтті қадамның қаншама 
тұрғынның қажетін өтегеніне 
біз де қуаныштымыз. Мұны 
естігенде көп жыл бұрын 
жарамсыз деп танылып, 
бұзылған, шын мәнісінде, 
міні құрымаған небір мықты  
ғимараттардың туталақайға 
түскені, ұстағанның қолында, 
тістегеннің аузында кеткені 
есіме түсті. 

Әйтеке би кенті бүгінде 
өзгерген. Бұрын шет аймақ 
саналатын бөліктер орта
лық көшеге айналған. 
«Нұршуақ» базарынан бастап 
Жанқожа баба  кесенесіне 
қарай жүрсеңіз, керемет 
көріністердің куәсі боласыз. 
Зәулім коттедж, еңселі ғима
рат тар, әлеуметтік нысандар, 
кәсіпкерлік объектілері... 
Көр кі келіскен жыпжинақы 
аудан әкімдігі ғимараты, сол 
аумақтағы өзге де ғимараттар 
көздің жауын алады. Сүйсіне 
тұрып, елжұрттың іргесі 
сөгілмеуін, заманымыздың 
тыныш болуын тілейсің. 
Іштей «саусақ бірікпей, ине 
ілікпейтінін» мойындайсың.

Биыл аудан көлемінде 
8 нысанның құрылысын 
жүр гізуге республикалық, 
облыстық бюджеттен қомақ
ты қаржы бөлініп, тиісті 
құрылысмонтаж жұмыстары 
атқарылуда. Сондайақ, 
кент пен қала аралығынан 
2 қабатты 12 тұрғын үй 
құрылысын, кенттен  4 пә
терлік 10 жалдамалы тұрғын 
үй салу, «Аймақаш» шағын ау
данынан жаңадан ашыла тын 
кварталды инженерлік инфра
құрылыммен қамта масыз 
ету жобасының  құжаттары 
әзірленіп, қаржыландыруға 
рес публикалық бюджетке 
ұсынылған болатын. Бүгінгі 
күнге  қаржысы қолдау тауып, 
осы жылы құрылыстары 
басталады деп күтілуде. 
Осылайша Қазалы ауданында 
құрылыс қарқынды жүр
гізілуде. 

Қазалы ауданы.

ҚАЗАЛЫ ҮЛКЕН ҚАЛАҒА 
АЙНАЛАДЫ

Жұмабек ТАБЫНБАЕВ,
«Сыр бойы».Sb

Кеңес дәуіріндегі «Құрылысқа – кең өріс» деген 
қағида есіңізде шығар? Соңғы жылдары осы 
ұстаным қайта жаңғырған секілді.  Мұны күнделікті 
тіршілікте  көзбен көріп жүрміз.

Ләйла Ахмади деген ғылыми 
қызметкер кім, Чэнь Хорин деген 
ғалым профессор кім, бар адамдар ма, 
жоқ адамдар ма, мәселе онда емес, 
мәселе ақпараттың дұрыстығында. 

С – адам ағзасы үшін нөмірі бірінші 
дәрумен. Ғалымдар оны әлдеқашан 
дәлелдеп қойған. Оқырманға ғылыми 
зерттеулерден зерделеп, түйгенімді 
айтпақпын.

Мен бұдан бірнеше жыл бұрын 
табиғи дәрумен сататын шетелдік 
фирманың кеңесші менеджері бо-
лып қосымша жұмыс істеген едім. 
Жұмыс барысында қазақтілді халыққа 
арнап дәрумендер туралы орысша 
кітапшаларды қазақ тіліне аударуға 
тура келген. Сонда пайымдағаным, 
біз ағзамызға күнделікті аса қа
жет ті дәрумендер туралы тіпті де 
ойлан байды екенбіз. Тамақтанудың 
мәнісіне де терең бойлай қоймаймыз. 
Тамақтанудың мәнісі – асқазанды 
тамақпен толтыру емес, таусыла 
бастаған нәрлі заттектермен ағзаны 
қамтамасыз ету. Денсаулықтың 
мықты болуы үшін ағзаны мине-
ралдармен, дәрумендермен, амин 
қышқылдарымен (олар жиырма екі) 
және  басқа да нәрлі заттектермен 
күн сайын толықтырып отыру қажет. 
Адамға қажетті қырық бес дәруменнің 
ең бастысы – С дәрумені. 

С дәруменінің пайдасы алуан түрлі, 
ең бастысы ол – иммунитетті (ауыруға 
қарсылық қабілетті) нығайтатын 
дәрумендердің төресі. Егер иммуни-
тет нашарласа, адамды әртүрлі ви-
рустар әурелей бастайды. Біз – адам 
баласы иммунитетіміздің арқасында 
маңайымызда құжынап жүрген вирус
тар мен инфекцияға берілмей, жер 
басып, бақытқа кенеліп жүргенімізді 
түсінуіміз керек. 

Аңдар мен жанжануарлар С 
дәруменін өз ағзаларында синтездеп 
жасап шығара алады. Ежелгі тіршілік 
кезінде адам баласында да сондай 
қасиет болған. Бірақ тамақты пісіріп 
жеуге қолы жеткелі ол қасиеттен ай-
ырылып қалған жайы бар. Сондықтан 
адам ағзасы күн сайын қажет ететін С 
дәруменін тек С дәрумені бар азық
түліктен ғана ала алады. Азықтүлікті 
пісіргенде С дәруменінің көп бөлігі 

жойылып кететінін де есте ұстаған 
жөн.

Әлгі хабарламадағы ғылыми 
қызметкердің «мүмкіндік болғанша 
табиғи С дәруменін көбірек қабыл
даңыздар» дегеніне назар аударалық. 

Қазіргі сатылымдағы дәру мен
дер екі топқа бөлінеді. Бірі – та биғи 
дәрумендер. Екіншісі – хи миялық жол-
мен синтезделген поли витаминдер. 
Поливитаминдер мәсе лені шешудің 
жолы емес, адам ағза сы ондай жасанды 

дәрумендердің бар болғаны 2025%ін 
ғана сіңі ре алады. Сол себепті табиғи 
дәру мен дерге баса мән берген дұрыс. 
Табиғи дәрумендер деген не десек, ол 
– кәдімгі табиғи таза азықтүліктер: 
өңделмеген көкөністер, жемістер, 
астық өнімдері, ет, балық және т.б. 
Бірақ қазіргі азықтүліктердің құнары 
азайып барады, тазалығына да сенім 
жоқ. Жылыжайда өскен көкөністерді 
ашық аспан астында, топырақта 
өнген дақылдармен еш салыстыра 
алмайсың. Оның үстіне тезірек пісіріп, 
тезірек базарға жөнелтуді ойлаған 
адамдар оған мөлшерден тыс хими-
кат беріп жіберетіні анық. Оны бы-
лай қойғанда, мезгілі жетіп піссе де, 
топырақтың құнарсыздануынан қазіргі 
көкөністер мен жемістердің нәрі осы-
дан жиырма жыл, отыз жыл бұрынғы 
көкөністер мен жемістерге қарағанда 

әлдеқайда кедейленіп, жұтаң тар-
тып кеткен. Бұл жағдай елден бұрын 
жабайы капитализм дәуірін бастан 
кешкен АҚШта болыпты. Дәл сол 
жабайы капитализмді енді біз бастан 
кешудеміз. АҚШта қыс болмайтын 
себепті бір жылда бірнеше мәрте өнім 
жинап, топырақтың құнарын кетіріп 
алған. Сол себепті тыңайтқыштар мен 
химикаттарды мөлшерден тыс беруге 
мәжбүр. Біздің де топырағымыз тозып, 
жеріміз азып барады. Ал Қытайдан 
тасымалданатын көкөністер мен 
жемістердің пайдасы жоғын былай 
қойғанда, адам ағзасына тікелей зиян-
ды болуы да әбден мүмкін. 

Сондықтан әлем халқы БАД пайда-
лануды әдетке айналдырған. Мысалы, 
Жапонияда жұмысқа қабылданар ал-
дында толтыратын анкетада «Қандай 
компанияның БАДын ішесің?» де-
ген сұрақ болатын көрінеді. Ондай 
әдеттен біз де аулақ жүре алмайтын 
сияқтымыз. Сондықтан оны да таңдап, 
талғап, тиісті сарап тама жасайтын 
мекемелердің ма құл дағандарын ғана 
пайдаланған жөн. БАД дегеніміз – 

орысша айтқанда, «биологически ак-
тивные добавки к пище», яғни тағамға 
биологиялық белсенді үстемелер. 
Яғни тағамдарда азайып кеткен 
дәрумендерді қосымша толықтыратын 
үстемелер. Бұл – түрлі шөптерден 
алынған нәрлі заттектер жиынтығы, 
демек, табиғи дәрумендер дегеніміз – 
осы.

БАД өндірісі химиялық тағам
дардың зардабын ерте тартқан АҚШ
та бастау алған. Химиядан кім алғаш 
зиян көрсе, соның зардабынан тезірек 
құтылуды да әуелі бірінші болып 
зардап шеккен жақ ойлай бастай-
ды ғой. БАД өндірісі соңғы жыл-
дары біздің Қазақстанда да жақсы 
дами бастады. Қазақстанда шығатын 
БАДтардың шетелдік БАДтардан 
бір артықшылығы, әлі химиямен ула-
на қоймаған өзіміздің табиғи таза 

шикізаттардан алынатыны болса, 
екінші бір артықшылығы, өзімізде 
жасалатындықтан шетелдік БАД
тарға қарағанда ондаған есеге ар-
зан екендігінде. Сондықтан отандық 
өнімді таңдаған жөн.

Арамызда БАД дегенді түсіне 
қоймайтындар әлі де жеткілікті. 
Қазақтың БАД деген сөзді естігені күні 
кеше ғана. Әйтпесе ол бізде бұрын 
да болған. Мысалы, емдік шөптің 
қайнатпалары – БАДтың нағыз өзі.

Иә, сонымен С дәруменіне ора
лайық. Оның иммундық жүйені 
нығай татынын жаңа айттым. Ал 
басқа қасиеттері осыдан тарайды. 
Мысалы, ол холестериннің деңгейін 
реттейді, қан тамырларын тазартады, 
атеросклероздың алдын алады, ағзадан 
никотинді ығыстырып шығарады, 
теріге жақсы әсер етеді, коллагеннің 
өнуін тездетеді. Егер ағзада С дәрумені 
жетіспесе, шаршапшалдығу баста-
лады. Ақпаратты қабылдау, оны есте 
сақтау қабілеті нашарлайды. Сонымен 
бірге ол қатерлі ісіктің пайда болуы-
на себепші бос радикалдардың әсерін 
жоятын күшті антиоксидант, яғни 
онкологиялық аурулардың алдын ала-
ды.

Бос радикалдар дегеніміз – элек
тронын жоғалтқан тұрақсыз моле
кулалар. 

Ал антиоксидант дегеніміз – бос 
радикалдарды электрондармен қам
тамасыз етіп, қайтадан тұрақты 
молекулаға айналдыратын қосы
лыстар. С дәрумені соның бірі, әрі 
бірегейі. Бұл – өзі сағаттап айтса да 
адамды жалықтырмайтын өте қызық 
тақырып.

Адам баласы өзін адам сияқты тың, 
сергек сезініп жүруі үшін күн сайын 
120 мг С дәруменін қажет етеді. Назар 
аударыңыз 120 мг деген бір граммға 
да жетпейді. Көпшілігіміз осы бір 
граммға да жетпейтін С дәруменінің 
өзін толық ала алмаймыз. 

Атақты фототілші Сайлау Пер
небай ағамыз лимонды қабығымен 
жеп қоятын еді. Сөйтсем, онысы 
дұрыс екен. Өсімдік тектес өнімдердің 
қабығында пайдалы заттектер кө
бірек шоғырланған. Мысалы, қара ұн 
бидайдың сыртқы қабатынан жасала-
ды да, одан арғысы ақ ұнға айналады.   

Алайда, соншалық пайдасы бар 
Секеңнің бір жаман қасиеті бар боп 
шықты. Ол ағзадан тер арқылы, кіші 
дәрет арқылы тез шығып кететін 
көрінеді. С дәруменін ағзаның 
жоғалтып алатын басқа да себептері 
жетерлік. Соның бірі – лас ауамен ты-
ныстау. Ал темекі шегу – С дәруменін 
құртудың бірденбір төте жолы. Бір 
тал темекі ағзадағы С дәруменінің 20
25 мгын опоңай жойып жіберетінін 
ғалымдар дәлелдеп қойған. Сонда 
құнарлы тамақ жеп, әрең жинаған 
120 мг С дәруменін жоқ қылуға 
56 тал темекі жетіп жатыр екен. 

Шылымқорлардың бұл қылығын қалай 
түсінуге болады? Олар ақшаға сатып 
алған денсаулығын, тағы да ақша 
шығарып құртумен әуре екен ғой.

Дәрумендер туралы кітапшаның 
дәл осы тұсын аударған мезеттен бас
тап мен де темекіден саналы түрде бас 
тарттым. 

Ал дүниені дүрліктіріп тұрған ко-
ронавирус – тыныс жолдарын зақым
дайтын індет. Осы індет басталғалы 
неше түрлі сараптамалар айтылуда. 
«Қаза тапқандардың көпшілігі ер-
кек адамдар, мүмкін бұл олардың 
шылымға әуестігінен шығар» дейді бір 
сараптамада. Енді бір зерттеуде «15 
жасқа дейінгі балаларда вирус біршама 
уақыт еш әсерсіз жүре береді екен» 
дейді. Бұл екі пікірдің екеуінің де жаны 
бар. Темекі шегетін адамның өкпесі 
қарайып кетеді. Жазушы Максим Горь-
кий өмір бойы темекі шеккен. Өлген 
соң сойып қараса, өкпесі қарайып, бір 
уыс боп бүрісіп қалған екен дейді. 

Сталинді де өзінің қорқорынсыз 
елестете алмайсың. Соның әсері болар, 
ол да гриппен көп ауырған. «Битва за 
Москву» атты фильмде де оның грип-
пен науқастанып жатқанын көрсетеді. 
Себебі белгілі, темекі ағзадағы С 
дәруменін жалмап, жоқ қылған. Сөйтіп 
С дәруменінің тапшылығынан ауруға 
қарсылық қасиеті тым төмендеп кет-
кен.

Осындай онсыз да дімкәс өкпе ко-
ронавирус түгілі кез келген үйреншікті 
вирусты да көтере алмас еді.

Ал 15 жасқа дейінгі балалардың 
қарттар мен шылымқорларға қарағанда 
коронавирусқа төзімділігі, біріншіден, 
ағзаның жастығы мен балғындығы 
болса, екіншіден, олардың өкпелерінің 
шылым түтінімен уланбағандығы деу-
ге болады.

Сонымен С дәрумені Covid19 
коронавирусты індетіне ем бола ала 
ма? Әрине, сұрақ бұлай қойылмауы 
керек. Дәрумен дәрі емес. Дәрі де 
дәрумен бола алмайды. Дәрі аурудың 
бетін жедел қайтарса, дәрумен – тірі 
жүрудің, өмір сүрудің тірегі. Ол – 
ауруға берілмеудің түбегейлі дұрыс 
жолы. Жыл санауымыздан бұрынғы 
бес жүзінші жылдардағы жазбалар-
да: «Егер дұрыс тамақтанбасаң, саған 
ешбір дәрі көмектеспейді, ал дұрыс 
тамақтансаң, саған ешқандай дәрінің 
қажеті жоқ» деген өте ақылды кеңес 
бар екен. Демек, дәрумен – ауруға 
қарсы тұратын қалқан. Иммунитеті 
күштілерге қарағанда, вирус имму
нитеті нашар адамдарды тез жәукемдеп 
тастайды.

Адамның иммунитетін көтеретін 
тек С дәрумені ғана емес, иммунитетті 
басқа да дәрумендер мен минералдар 
нығайтуға себепші. Бірақ көптеген 
дәрумендердің ішінде Сның шоқтығы 
биік. 

Нұрлыбек САМАТҰЛЫ, 
жазушы.

Дәруменнің төресі
Қытайдың Ухань қаласын коро навирус дүрліктіріп жатқан 

өткен айда осы індеттен қайткенде сақтануға болатыны туралы 
неше түрлі кеңес айтыла бастады. Әлеуметтік желіде тараған 
сондай бір хабар – Қытайдағы Занджан университетінің 
ғылыми медицина факультетінің Ләйла Ахмади есімді 
қызметкерімін деген әйелдің атымен жіберілген кеңес. 
Онда ол «вирус ерте ме, кеш пе, әйтеуір бір кезде барлық елге 
тарайды, сондықтан мүмкіндік болғанша табиғи С дәруменін 
көбірек қабылдаңыздар» депті. Дәлел ретінде Пекиннің әскери 
госпиталінің бас директоры, профессор Чэнь Хорин деген 
ғалымның «Жылы суға салып ішкен бір кесек лимон өміріңді 
сақтап қалуы мүмкін» деген сөзін келтіре кетіпті. 

Ғылым таппай мақтанба,
Орын таппай баптанба.
Құмарланып шаттанба,
Ойнап босқа күлуге,.. 

деп бас талатын Абай өлеңін 
бәріміз де жаттап өстік қой. 
Дана ақынның дара ойы 
тап қазір адамзаттың алды-
нан шыққандай. Күн санап 
жұтынып баратын жұқпалы 
кесел медицинаның, нақтырақ 
айтқанда ғылымның әлі де бол-
са дәрменсіздігін көрсетіп тұр. 

Әлемдік ғалымдар ая-
нып жатқан жоқ. Әр жерден 
жаңалық ашылғандай бола-
ды. Дегенде, үш айдай уақыт 
өтті, кесімді байлам, нақты ем 
табылған жоқ. 

«Қазір бүкіл әлемнің және 
бүкіл әлемдік экономиканың 
тағдыры ғалымдардың қо
лында. Бұл артық айтқандық 
емес. Әлемнің тағдырын фут-
болшылар, шоубизнес өкілдері 
емес, ғалымдар шешеді. Біз осы 
жағдайдан сабақ алуға тиіспіз,» 
– деді жуырда ғана Мемле-
кет басшысы ҚасымЖомарт 
Тоқаев.

Президенттің бұл мәселеге 
пәрмен беруі тектентек емес. 
Ғылымның маңдайы ашылмай, 
кез келген істе сынаққа төтеп 
беру қиын. 

Оқырманның есінде бол-
са, таяуда ғана басылымда 
(«Сыр бойы» газеті 19 нау
рыз, 2020 жыл.) «Пеницил-
лин» ханым атты тарихи
деректі мақала шықты. Онда 
соғыстың қайнаған шағында 
жұқпалы холера (тырысқақ) 
ауруы белең алып, талай 
жауынгерді жусатып салған 
жұқпалы індеттің емін тапқан 
дәрігер Ермольеваның еңбегі 
бейнеленеді. Сонда мына бір 
өзекті тұсқа тағы бір зер салып 
көріңізші.

«Тапсырма орындалды. 
Сталинград үшін алаңдамауға 
болады, жолдас Сталин, – деп 
жауап қатты дәрігер.

Кейін Ермольева көсемнің 
қабылдауында болып, оған 
Сталин сыйлығы тапсырыл-
ды. Сыйлықты  тапсырып 
тұ рып Сталин: «Қандай өті
ніштілегіңіз бар?» – деді. Та
би ғатынан алғыр, қан шама 

қиындықты болса да қай
сарлықпен жеңіп келе жатқан 
дәрігер ойланбас тан бұрынғы 
күйеуі, мик ро биология сала
сындағы ұс тазы, абақтыда 
отырған Лев Зильберді босату-
ды сұрайды. Көп нәрседен ха-
бары бар Сталин Ермольеваның 
Зильбердің оның репрессияға 
ұшыраған бірінші күйеуі 
екенін, ал оның басқа әйелмен 
тұрмыс құрып кеткенін есіне 
салады. Көсем үшін таңданыс 
туғызғаны – репрессияға 
ұшыраған екінші, яғни қазіргі 
күйеуі Захаровты босатуды 
сұрамай, бұрынғы күйеуінің 
тағдырына алаңдағаны бола-
тын.

Сталин мұның себебін 
сұрағанда дәрігер: «Ол маған 
емес, ғылым үшін керек адам», 
– деп жауап береді».

Бұған алыпқосар не бар 
дейсіз?! Шын мәнінде жұқпалы 
індет әлемге азуын батырғалы 
талай дүниенің аққарасы 
ашылып жатыр. Мемлекеттік 
мүддеден бастап, қарапайым 
ғана тұрмыстық қарым
қатынасқа дейін сынаққа түсіп 
тұрған шақта әрбір әрекеттің 
құндылыққа айналғаны адам-
затты ойландырып тастады. 
Мойынұсынып, тәртіптің 
тізгінін босатпағанда ғана 
нәтиже шығарын түсіне баста-
ды көп жұрт. Ал Президент 
атап өткендей, осы жағдайдан 
сабақ алу отандық ғылым үшін 
де өте маңызды. 

Біздің елден әлемге әйгілі 
болған өнертапқыштар аз 
емес. Алайда, сол ғылым 
мен оны игілікке асыратын 
ғалымдардың жағдайы тура-
сында не айта алар едік? 

Өткен жылдың басында Сыр 
елінің перзенті, «Қызылорда 
облысының Құрметті азаматы», 
Мемлекеттік сыйлықтың иегері, 
химия ғылымдарының докто-
ры, профессор Әбдуәлі Баешов-
пен газет тілшісі (9.01.2019ж.) 
сұхбаттасқан болатын.  Сол 
сұхбатта интернатта білім 
алған ауыл баласының ғылым 
жолындағы жетістігі баян 
етіліп, ғылым мен ғалымдардың 
бүгінгі жағдайына қатысты мы-
надай өткір ойлар айтылған еді. 

«Мектепинтернатта қой
шылар мен көпбалалы отба
сылардың балалары оқитын. 
Қарап отырсам, біздің кластың 
өзінен үш бірдей ғылым док-
торы шығыпты. Мектепті 
бірге бітіргендердің түгел 
дерлігі сол жылыақ оқуға 
түсті, – дейді ғалым. – Ғылыми 
жаңалықтарым үшін берілген 
патент саны 200ге жуықтайды. 
Жаңалық ашып, оны бүкіл 
әлемге мойындата білу бар да, 
оны пайдаға жарата білу бар. 
Бұл жағынан кедергі болатын 
мәселе көп».

Ғалым сұхбат барысын-
да мынадай мәселені де ашық 
жеткізеді.  

«Өндіріске енгізілмей, 
шаң басып жатқан жаңалық 
же тіп артылады. Мысалы, 
көмір шахталарын қо па ры
лыс тан сақтаудың амалын 
тап  тым. Мен құрастырған 
қон дырғы газ көпіршігінің 
жи на луына тосқауыл қояды. 
Нә тижесінде адам шығынын 
азайтуға мүмкіндік туады. Бұл 
өнертабыс туралы көп жер-
де айттым, бірақ селт еткен 
ешкім жоқ. Ең тұрақты деген 
металдың өзі «патша арағын» 
құйғанда еріп кетеді. Ал титан 
ондай емес. Бүкіл әлем осының 
себебін таба алмай келді. Біз 
оны ерітуге мүмкіндік беретін 
жаңа құбылыс ойлап таптық. 

Бұл – қазақ ғылымының үлкен 
жетістігі.

Ақылды адам ешуақытта 
ұрламайды, өтірік айтпайды, 
алдамайды. Кішіпейіл, даныш-
пан, көреген болады. Бірақ бұл 
жағынан қазақ ғылымы ақсап 
тұр. Отандық ғылым саласын-
да көшірмеден көз сүрінеді. 
Плагиатты анықтаудың әдісі 
бар екеніне қарамастан, жалған 
ғалымдар арамызда толып 
жүр. Алайда, тағы қайталап 
айтамын, адал ғалым мұндай 
қадамға бармайды». 

– Ең күрделі мәселе – 
жалақының аздығы, – деп және 
толықтырады ғалым. – Еті 
тірі ғалымдар осы күні екіүш 
жерде жұмыс істеп жүр. Бала
шағасын асырау керек, басқа 
амал жоқ. Ал өзінің жыртығын 
жамай алмай жүрген адам 
ғылыми нәтижеге қол жеткізеді 
дегенге сену қиын. Ғылым са-
ласын дамытпаған мемлекеттің 
болашағы бұлыңғыр. Енде-
ше, бұған бейжай қарауға 
болмайды. Ұлы Отан соғысы 
біткесін, 19461947 жылда-
ры Сталиннің тапсырмасы-
мен ғалымдардың жалақысы 
жүз есе көбейді. Ғылым кан-
дидаты облыстық комитет 
хатшысымен бірдей жалақы 
алды. Ғылым докторының 
еңбекақысы одан жоғары бол-
ды. Осыдан кейін ғылымда 

айтарлықтай жаңалықтар, тың 
серпіліс жасалды. Жоғары 
жалақы кеңес үкіметі құлағанға 
дейін сақталды. Біз соның шет 
жағасын көріп үлгердік.

Ғылыми атақтың бәрі бар 
менде. Соған қарамастан, 
еңбекақымның көлемі – небәрі 
83 мың теңге. Докторлық 
дәрежем үшін оған 48 мың 
қосылады.

Екінші мәселе, ғылыми ме-
кемелерге, зерттеу институтта-
рына қымбат приборлар керек. 
Онсыз алға жылжу мүмкін 
емес. Жалпы, ғылымда екіүш 
жылда жетістікке қол жеткізу 
мүмкін емес. Бұл уақытта, өзің 
де білесің, алма ағашы да, өрік 
ағашы да жеміс бермейді». 

Мұныңыз өткенді қайталау 
деп сөге көрмеңіз. Алайда, 
отандық ғылымның деңгейін 
көтеру үшін сілкініс керектігін 
сезіп отырған боларсыз.

Қазіргі ақпарат көздерінде 
жұқпалы індетке байланысты 
сан алуан болжамдар айтылып 
жатыр. Күні кеше танымал 
украиналық дәрігер Евгений 
Комаровский коронавирус 
туралы жасаған видео жария
лымында вакцина жасауға 
қарсылық білдіретіндерді сынға 
алды. 

«Вакцина – проблема-
ны шешудің жолы. Ауруды 
ұмытудың жолы. Дәрілер әлі 

шығарылады. Бірақ әр адамға 
әртүрлі әсер етеді. Тез арада 
вакцина пайда болса деймін... 
Коронавирус вакцинаның тиім
ділігін түсінуге мүмкіндік бе
ретін шығар», – деді дәрігер.

Өткен сәрсенбі күні 
Қазақстан Президенті Ұлттық 
биотехнология орталығындағы 
отандық ғалымдардың зерт-
теу жұмыстарымен танысты. 
Орталық қызметкерлері ДНҚ 
жасанды синтез жолымен 
әзірленген және жұқпалы ко-
ронавирус ауруының жаңа 
түрін жылдам анықтауға 
мүмкіндік беретін полиме-
разды тізбекті реакция (ПЦР) 
негізіндегі тест жүйесін таныс
тырды. Аталған тест жүйесі 
шетелдік диагностикалық құ
ралжабдықтармен салыс тыру 
кезінде өзінің жоғары сезім
талдығын көрсеткен.

Қазіргі уақытта Қа зақ
станның биологиялық қауіп
сіздігін қамтамасыз ету 
қажеттігін және COVID19 
вирусының әртүрлі климаттық 
жағдайларға бейімделу қа
білетін ескере отырып, Ұлттық 
био технология орта лығы мен 
Биологиялық қауіпсіздік проб
лемалары жөніндегі ғылыми
зерттеу институтының ға
лымдары коронавирусқа 
қар сы вакцина жасау бойынша 
бірлескен жұмыстарын бастап 
кетті.

Ал осы кездесуде Мемле-
кет басшысы: – Шын мәнінде, 
бұл зертхана Қазақстан үшін 
бірегей саналады. Біз сіздердің 
ғылыми жұмыстарыңызға зор 
үміт артамыз. Қажетті кө мек 
беріледі. Вирус пен оның та
ралуы биологиялық лабо ра
ториялардың, меди ци налық 
және санитарлық қызметтердің 
жұ мыстарына мемлекеттің 
ерек ше көңіл бөлуі тиіс екенін 
көр сетті, – деп атап өтті.  

Қысқасы, отандық ғылым
ның пәрменін арттырып, ғалым
дардың дәрменін оңал татын 
кезең келді. Себебі, Абай айтқан 
«Ғылым таппай мақтанба...» 
бүгінгі әлем тағдырының айна 
қатесіз сипаты тәрізді. 

Қ.ӘБІШ.

«Ғылым таппай мақтанба...»

Сырдың жыр-дүлділі Нұр-
туған Кенжеғұлұлының «Бір 
кеңес» деген өсиетінде:

Асыл ер өзін биік 
санамайды,

Ел үшін еңбек, 
күшін аямайды.

Бір өзі білсе-дағы,
білдім демес,

Сынатып көпке салып ша-
малайды, – дегендей, солардың 
бір-жары туралы ертеректе ма-
қалалар жазғанмын. Жыр өл-
кесінің нәрімен сусындаған 
жандардың өнер-ғылымсүйгіш 
болмауы мүмкін емес. Солар-
дың бірі –  Бақдәулет Кен жалы-
ұлы Кенжалиев.

Сонау Кеңес үкі меті 
құрылған жылдардан бас-
тап, соғыс, одан кейінгі ауыр 
жылдары ауыл ағасы болған 
Наурызәлі ақсақал (Кен жа лы-
ның әкесі) осы немересі дү-
ниеге келмей тұрып, есі мін 
қалай атасам екен деп ойла-
нып ты. Туған-туыстарын,  ел-
жұртын жинап, үлкендердің 
батасын алып, ақылды, рақым-
ды, мейірімді, адал азамат 
бо лады, атын Бақдәулет деп 
қоямын деген. Бұл жайлы Кен-
жалы ағамыздың аузынан та-
лай рет естігенмін. Қазақтың 
қағазға жазылмаған дала заңы 
– ақсақалдардың, үлкендердің 
батасын алу. Болашаққа жақ-
сылық тілеу – адамзат бала-
сының ежелден асыл мұраты. 
Сол дуалы ауыз үлкендердің 
батасын алған кешегі жас 
жігіт  Бақдәулет Кенжалыұлы 
– бүгінде Металлургия және 
кен байыту институтының бас 
директоры, Қ.Сәтбаев атын-
дағы Қазақ ұлттық зерттеу уни-
верситетінің ғылым жөніндегі 
проректоры.

«Білім қайда болса, биіктік 
сонда, парасат қайда болса, 
ұлылық сонда» дейді дана 
хал қымыз. Атақ-абыройға ілі-
гіп, ие болып, дүйім жұрт тың 
шексіз құрметіне, сүйіспен-
шілігіне бөленудің өзі – үлкен 
мәртебе. Бақдәулеттің еліміздің 
өсіп-өркендеуіне қосқан үле-
сі телегей-теңіз. Еңбегі баға-
ланбай қалған жоқ.

Бақдәулет Кенжалиев – 
Қазақстан Республикасының 
әл Фараби атындағы ғылым 
мен техника саласындағы 
2019 жылғы Мемлекеттік сый-
лығының лауреаты, ҚР Еңбек 
сіңірген қайраткері, Ұлттық 
Ғылым академиясының Құр-
метті мүшесі, техника ғылым-
дарының докторы, профессор. 
Осындай қыруар жұмыстың 
басында жүрсе де, туған жері 
– алтын бесігінен қол үзген 
емес. Ол Қызылорда өңіріндегі 
«Шалқия» кен орнынан жа-
ңадан негізделген өндіріс 
ашуды ұсынғандардың бірі 
болды. Бұл ұсыныс кезінде 
Үкімет отырысында қаралып, 
ұқыпты, тиімді екені аталып 
өтіп, шешім қабылданды.

Бақдәулет Кенжалыұлының 
сан-қырлы қызметі туралы за-
мандастары айтатын, жазатын 
болар. Жақсының жақсылығын 
айтып, оның еңбегін жас 
ұрпаққа, әсіресе жерлестерге 
таныстыру біздің міндетіміз 
емес пе?! Олай болса, өзім 
алпыс жылға жуық араласып, 
ағайын болып кеткен інім 
туралы көпшілікке танымал 
деректерді қайталамай-ақ, оның 
тынымсыз еңбекқорлығына, 
өзімше баға беріп, балықшы 
қауымының тегінен шыққан 
дарынды ға лым туралы сыр 
шерткенді жөн көрдім.

Бақдаулет Кенжалыұлы 
Кен жалиев 1948 жылы 15 
тамызда Қызылорда облысы 
Арал  ауданы  Аманөткел ауыл-
дық кеңесінің Ақшатау ауы-
л ында дүниеге келген. 1957 
жы лы Ақшатау бастауыш 
мек  те бінің бірінші сыныбына 
барды, одан кейін Аманөткел 
мен Шөмішкөл ауылдарындағы 
сегізжылдық мектептерде оқы-
ды. 10-сыныпты 1967 жылы 
Жаңа Қазалы станциясындағы 
№ 421 Ы.Алтынсарин атындағы 
орта мектепте бітірді. 1967-
1969 жылдары Кеңес Армиясы 
қатарында қызмет етті. 1970 
жылы С.Киров атындағы Қазақ 
Мемлекеттік университетіне 
оқуға түсіп, 1975 жылы осы 
жо ғары оқу орнының химия 
факультетін инженер-химик 
жә не химия пәнінің оқытушысы 
ма мандығы бойынша бітірді. 
Еңбек жолын Шымкент қор-

ғасын зауытында бастап, өн-
дірістік қызметтегі алғашқы 
тәжірибесін алды. 1975 жылдың 
қараша айында Металлургия 
және кен байыту институтына 
қабылданып, онда 2009 жылға 
дейін жұмыс істеп, қарапайым 
инженерден институттың бас 
директоры лауазымына  дейін 
көтерілді. 1983 жылы «Ақтоғай 
кен орнының баланстан тыс 
кендерінен мысты үймелеп 
ері тінділеу» тақырыбы бойын-
ша кандидаттық, 1998 жы-
лы «Баланстан тыс мыс жә не 
құрамында алтыны бар кен-
дер дің геотехнологиялық өң-
деуін әзірлеу және енгізу, 
олар дың теориялық негіздері» 
тақырыбы бойынша докторлық 
диссертацияларын ойдағыдай 
қорғап шықты. 

2009 жылы «Қазақстан-
Бри тан техникалық универ-
си теті» АҚ-ға ауысты. Осы 
жылдан 2017 жылдар арасын да 
зертхана жетекшісі, басқа рушы 
директор, прорек тор лауа зым-
дарында универси теттің инно-
вациялық қызметіне басшылық 
жасады.  

Б.Кенжалиев – түсті жә-
не асыл металдар гидро ме-
тал лургиясы саласындағы 
отандық ғылыми мектепті құ-
ру шылардың бірі. Ол метал-
лургия және кен ба йыту 
институтын басқар ғалы бері 
республика кәсіпорын да рында 
мыс, алтын, осмий, рений 
және басқа металдарды алу 
технологиялары жасалды жә-
не өндіріске енгізілді. Тіке-
лей басшылығымен  Ақтоғай, 
Айдарлы және Васильковск кен 
орындарында жаңа техноло-
гиялар өндіріске енгізілді. 

Ғалым университет пен 
инс титуттың ғылыми-зерт-
теу базасын дамыту үшін ин-
вестиция тарту бойынша жұ-
мыстарды үйлестіреді, тиіс ті 
жобалар мен бизнес-жоспар-
ларды әзірлеу бойынша жұмыс-
тарды басқарады, ғылыми-
техникалық әзірлемелерді іске 
асыруды ұйымдастырады және 
«Көмірсутегі және тау-кен ме-
таллургия секторлары және 
олармен байланысты сервистік 
салалар үшін технологиялар», 
«Нанотехнологиялар және жа-
ңа ма териалдар», «Ақпа рат -
тық және ғарыштық техно ло-
гия лар»  бағыттары бойынша 
қаржыландырылатын бағ дар -
ла  малар мен жобаларға ен-
гізу бойынша ұсыныстар да-
йын  дайды. Атап айтқанда, 
«Ақтоғай»  кен орнында 
(эко но  микалық тиімділігі 
– 1981 ж. бағасы бойынша 
1 мил лион 043 мың рубль), 
«Айдарлы» кен орнында (эко-
номикалық тиімділігі – 360 
мың рубль) мыс алудың гео-
технологиясы әзірленіп, ен-
гізілді. ТМД тәжірибесінде 
алғаш рет құрамында алтын 
бар шикізатты үймелеп ері-
тін ділеудің экологиялық та за 
технологиясы енгізілді (эко -
но микалық әсері – 1992-2002 
жылдар кезеңінде 35 мил лион 
АҚШ доллар болды). Кон-
дициялық емес концен трат-
тар мен кендерден бағалы ме-
талдарды алудың биохи миялық 
технологиясы әзірленді жә-
не енгізуге дайындалды (ҚР, 
ҚХР, Үндістан, Египет, Ка-
на да және т.б. компания ла ры 
мүдделі). Іргелі, қол дан балы 
зерттеулерді, ҒЗТКЖ мен ин-
новациялық техноло гия лар-

ды өнеркәсіптік практи каға 
ен гізу бойынша үлкен тә жі-
ри бесі бар. 2000-2010 жыл -
дары металлургия және кен 
ба йыту саласындағы іргелі 
жә не қолданбалы зерттеу лер 
бағ дарламалары мен жоба ла-
рының жетекшісі, 2009 жыл-
дан қазіргі уақытқа дейін 
мұ най-газ саласындағы ақ па-
рат тық технологиялар жөнін -
дегі бағдарламаның жауап-
ты орын даушысы болды. 
Ме тал   лургиялық кешенде 4 
жә не 5 шектік өндіріс терді 
құ руды ғылыми-техника лық 
қам тамасыз ету тұжырым дама-
сының авторы. Бұл кон цепция 
Үкімет отырысында баян да-
лып, қолдау тапты.  

Профессор Б.Кенжалиев 
инс титут қызметкерлеріне көп 
қамқорлық көрсетіп келеді. 
1989 жылы үйлестірушісі бол-
ған шаруашылық келісім-шарт 
бойынша орындалған жұмыс-
тарға түскен қаржыға 30 пә-
терлік үй салынды. Осылай 
көп теген қызметкерлердің тұр-
ғын үй мәселесі шешілді. Ал 
2017 жылы өзі басқарған инсти-
туттағы 2 жас ғалым «Нұрлы 
жер» тұрғын үй бағдарламасы 
бойынша Алматы қаласының 
Атлетикалық қалашығында 
пәтерге ие болды.

ҚБТУ басшылығы оған 
ҚБТУ – ЕЭА ПИТ «Алатау» 
көп функционалды кампустың 
құрылысын, оның ішінде Дрил-
линг орталығының, қазақстан-
дық теңіз академиясының гер-
маниялық аналогтарынан асып 
түсетін ҚБТУ-дың күн бата-
реяларының негізінде жасалған 
тәжірибелік шағын электр 
стан  циясының құрылыстарын 
үйлестіру жұмыстарын тапсыр-
ған болатын. Ол жұмыстар 
ойда  ғыдай аяқталды. Бақдаулет 
Кен жалиевтің тікелей басшы-
лығымен  Металлургия және 
кен байыту институтының Тә-
жірибе-эксперименталдық ме-
таллургия өндірісі қайта іске 
қосылды. Онда бокситтерді 
өңдеудің инновациялық тех-
нологиясын елімізде енгізу 
үшін алғаш рет тәжірибе-өнер-
кәсіптік қондырғы жасалды жә-
не сынақтан өткізілді. 

Ол Қытайда, АҚШ-та, Ка-
надада, Индияда, Мысырда, 
Ресейде өткен халықаралық 
кон ференциялардың жұмысына 
қа тысты. Минералдық шикі-
затты өңдеу бойынша Дү ние-
жүзілік конгрестің 2 бағ дар-
ламалық комитетінің мүше сі 
болды. Соның ішінде Авст-
ра  лияда өткен конгрестің са-
рап тау кеңесін басқарды. 
Ин дия да өткен келешегі бар 
мате  риалдарды алу техноло-
гия лары бойынша 11 халық ара-
лық семинарды ұйым дастыруға 
қатысты. 

Профессор ғылыми маман-
дарды дайындауға көп күш 
салуда. Ол басқарып отырған 
инс титуттың жүздеген маман-
дары – ғылым кандидаттары 
және докторлары. Өзі байыту 
және түсті, асыл және сирек 
металдар металлургиясы, ме-
тал тану және металдарды 
тер  миялық өңдеу салалары 
бо  йынша техника ғылымдары-
ның 15 кандидатын және 2 док-
торын дайындады.

Ол басқарған Металлургия 
және кен байыту институты ірі 
ғылыми орталыққа айналды. 
Институт Ресей, Германия, Қы-
тай, АҚШ, Түркия елдерінің  

зерттеу институттарымен бір-
ге қызмет жасап келеді. Ме-
тал лургия және кен байыту 
инс титуты алғаш рет және 
бүгінгі күні Қазақстанда бі-
рін ші болып КРОССРЕФ 
(Cros sref) нысандарды сәйкес-
тен діру бойынша сандық кітап-
ханаларды байланыс тыратын 
Халықаралық ассоциацияның 
мүшесі болды. Профессор 
Б.Кен жалиевтің еңбектері 
Қытай, Израиль, Канада, Ук-
раи на және АҚШ елдерінің 
ғылыми топтарында кең түрде 
мойындалды. Ол – 500-ден аса 
ғылыми еңбектің, соның ішінде 
90 патенттің, оның ішінде АҚШ 
пен Германияның 2 патенті 
(2019 ж.), 7 монографияның  
авторы. 

Бақдәулет Кенжалыұлы – 
үлгілі отбасының басшысы. 
Тағдыр оны Жаңылхан есімді 
арумен табыстырды. Ол – бү-
гінде Бақдәулеттің сансыз 
дос тары мен тума-туыстарын 
көл-көсір дастарқанын жайып 
қарсы алатын отбасының са-
лиқалы анасы. «Жақсы әйел 
– жарты бақыт» дейді. Жары 
өмірдегі мақсаттарына және 
кәсіби табыстарына жетуіне 
бірден-бір себепші және тірегі 
бола білді. Ұрпақтары ғылыми 
жолын жалғастыруда. 

Б.Кенжалиев ғылым және 
техника саласындағы Қазақстан 
Лениншіл Коммунистік Жастар 
Одағының сыйлығымен және 
оған қоса лауреат белгісімен, 
халық шаруашылығын дамы-
туда қол жеткізген жетіс-
тік тері үшін КСРО Халық 
ша руа шылығы жетістіктері 
көр месінің қола медалімен 2 
рет ма рапатталды.

Ғылым саласындағы ерек-
ше еңбегі үшін «Қазақстан 
Рес публикасы ғылымын дамы-
тудағы еңбегі үшін» төсбел-
гісіне, «Қазақстанның еңбек 
сіңген қайраткері» құрметті 
атағына, «ҚазТрансОйл» ак-
цио  нерлік қоғамының мұнай 
құ быры бағыттары бойын ша 
мұнай мен мұнай қоспала рын 
тасымалдаудағы энергияны 
үнемдеуді ғылыми-техни ка-
лық қамтамасыз ету» та қы-
рыбындағы жұмыстар циклі 
үшін әл Фараби атын дағы ғы-
лым мен техника саласын дағы 
Мемлекеттік сыйлығына ие 
болды. 

Адам болмысынан жұмбақ 
екені белгілі. Қаншама ғылыми 
еңбектер, философиялық шы-
ғармалар, трактаттар жазыл-
ды десеңші. Солардың бар лы-
ғы, айналып келгенде, адам 
болмысының мәніне, рухани 
жан дүниесі қандай құнды-
лықтан тұрады, өмірлік ұста-
нымы қандай деген сұрақтарды 
айналып өтпегені мәлім. Бақ-
дәулеттің көркем мінезі мен 
жан дүниесі, өмірге деген дұрыс 
көзқарасы мен парасаттылығы, 
біріншіден, Жер табиғаты 
мен тәрбие алған ортасының 
нәтижесі екендігіне шүбә жоқ. 
Екіншіден, жанкешті еңбегінің 
бағалануында «үйренуден жа-
лықпау, үйретуден аянбауды» 
өз алдына мақсат етіп қоя 
білуінде. Үшіншіден, ұлағат-
ты ұстаз, жоғары білім сала-
сының білгір маманы ғана 
емес, сонымен бірге ірі ұйым-
дастырушы болуында. Асқар 
Қонаев, Болат Бейсембаев 
сияқты ірі ғалымдармен қойын-
қолтық жұмыс атқарып, ағала-
рынан мол тәжірибе алып, 
қатарласып үзеңгілес жүруінде. 
Төртіншіден, Бақдәулетке тән 
қасиет – оның үнемі ізденіс 
үстінде жүретіні. Негізінен жас-
тайынан қалыптасқан, жаңаға 
құштарлығы, ізденімпаздық 
ең бекқорлығы. Оның іздегені 
мен тапқаны – өзіне ғана емес, 
ғалымның бүгінгі шәкірт теріне, 
студент жастарға таптыр-
май тын қазына. Бесіншіден, 
ма рапаттардың өзі-ақ оның 
ғылыми атақтарының ауқымды, 
қоғамдық өмірмен байланысы 
мол екенінен хабар беріп 
тұрған жоқ па?! Олай болса, 
Бақдәулет Кенжалыұлынан 
ғы лымның күтері көп. Өз 
кезегінде ғалымның әлі берері 
мол. Ғұмырың ұзақ болғай 
теңіздің төл перзенті, інім.

Құдайберген САРЖАНОВ,
мемлекет және қоғам 

қайраткері, Қызылорда 
облысының Құрметті 

азаматы.

МЕМЛЕКЕТТІК СЫЙЛЫҚ ИЕГЕРІ

АСЫЛ ЕР ӨЗІН БИІК 
САНАМАЙДЫ

Ғасыр 
Абай
Өлеңдері ескірмес, 

асыл – Абай,
Нәрі ерекше, солмайтын, 

жасыл – Абай,
«Қара сөзі» бағдаршам,  

кие-шырақ,
Бәрімен де замандас 

ғасыр – Абай. 
Сазды әуені – 

өңезі тіршіліктің,
Өзегіне шырындай татыр, 

Абай.
Ақыл-ойдың теңізі 

адамзатқа,
Жауhар сыйлап, әнекей, 

жатыр Абай!

Ұлт 
жайлауы, 
ұлығым, 
Ұлы 
далам!
Киелі, ұлан-ғайыр, 

Ұлы далам,
Ғажайып сырларыңа іңкәр 

ғалам.
Бір уыс топырағын, 

қарыс жерін,
Жанын беріп қорғаған 

жаудан бабам.
Басқаның таласына 

түсірмеймін,
Баға жетпес қазына, 

асыл мұрам.
Ұлт сыйладың, тек бердің, 

бай тілімнен,
Марсқа да өрнектеп 

көпір салам.
«Жібек жолын» жалғаған 

жота-жонның,
Тарих-хатта ізі бар 

тарам-тарам.
Бір заманда жоғалтқан 

өзендерін,
Қайта шайқап тірілткен 

құрсақханам.
Олар – Сейхун, Танаис, 

Яксарт еді,
Мирасы – қайта өнген 

Сырдариям,
Тұранның шөлін басқан 

Жейхун-Оксус-
Аралдың бір бұрымы 

Әмудариям.
Теңізден  айырылғанда 

«Үш шоқысы»,
Жетімсіреп тұратын  

Сыр-қариям.
Ұлтанынан тұз ұшып,  

адамзатты,
Шырт ұйқыдан оятты 

үн-жариям. 
«Аралды құтқарам», – 

деп армандаған,
Елбасы жүйеледі 

небір толғам.
Иә, құтқарды ..., 
теңіз келді ..., енді аманат,
Қарашығы көзіңнің, 

білгін балам.
«Рухани жаңғыру» – 

ұлт қуаты,
«Жеті қыр» – тұңғиық-сыр 

сенен табам.
Әлемнің ғылымына 

азық болар,   
Қасиетің көп сенің, 

Ұлы далам!
Бабалардың рухы 

қонақтаған,
Ұлт жайлауы, Ұлығым, 

Ұлы далам!

Аралым
Тұранның төрі,
Даламның сөлі,
Бабамның көзі, айбыным,
Сағынып келді, 

кемері кепкен айдының.
Кенерең жатыр аймалап,
Тізбекті сұлу толқынын.
Ояттың тербеп ақ таңды,
Күннің шешіп алқымын,
Құшақтап сүйіп, ұзаттың, 
Далаңның батқан 

жалқынын.
Айырма Тәңірім Аралдан,
Береке, бағы халқының.
Жоғалмасын  жанарың,

Ұлы далам, алтыным.
Қуанамын, жұбанамын,
Айналайын, Аралым!

Дария-
қобыз
Дария-қобыз егізі 

Сыр елінің,
Ғарыш та ғашық үніне 

Жыр елінің,
Күй сазына назданып 

көбік шашқан,
Толқындары Көк теңіз-

Күдерінің.

Тылсым сезім оянып 
Көк түбінен,

Желі тартқан Дария 
кіндігінен,

Бетінде мекендепті 
Қорқыт абыз,

Көн тулақ, күй көмкерген 
түндігімен.

Бір заман арнасы асып 
ақырыпты,

Буырқанып таңдарын 
атырыпты,

Тасығанда аттыны 
қуып жетіп,

Бір-ақ шайып ағысқа 
батырыпты.

Тұнған сәтте  бедері 
шуақ шашқан,

Күрең жорға-жылғасы 
желіп аққан,

Кетік суат құйылып 
кебір көлге,

Құмда желген құланның 
шөлін басқан.

Қорқыт абыз тәлімнің 
аянаты,

Қобыз, күйі ғасырлар 
аманаты,

Жеркіндігі аялап, 
кие сіңген,

Оғыз-қыпшақ халқының 
қазанаты.

Көтерілсе күй-керуен 
желкендері,

Жуасыған  тау толқын, 
дүлей кері.

Қалғып кетіп жан берді 
қапияда,

Бір туған адамзаттың
асыл ері.   

Дария, Қобыз, Қорқыт – 
ұлы ұғымдар,

Қасиет, сыр, 
ғажабын ұғыныңдар.

Бәрінің бастауында 
асыл тегім –

Әлемді мойындатқан 
ұлы ғұндар!

Шайыр
(Қарасақал Ерімбетке 

170 жыл)

«Сыр-Алаштың анасы»,
Ешкімнің жоқ таласы,
Сүлей-дүрді түлеткен,
Шебер сөз ұстаханасы.
Бәрі жүйрік, сыр-нақыш –
Кемелді ойдың сарасы.
Дөңгелек дүние назарда,
Мірдей-ді, берген бағасы.
Ерімбетті атады,
«Шайырдың шешен 

данасы».

БАЛАПАН ДАРАЖА,
заңгер, Халықаралық 

ақпараттандыру 
академиясының мүше-

корреспонденті.

Әлі есімде, біледі жұрт, біледі,
Ел басына қатер төнген жыл еді.
Қимастарын қан майданға ұзатып, 
Қарсы айырылған аналардың жүрегі! 

Сұрапыл соғыстың тынар түрі жоқ. Биыл 
үшінші жылдан асты. Елдегі еңсе көтерген 
азамат атаулы майданда. Қала берді, еңбек 
армиясы деген бар. Бір ғана біздің ауылдан 
отыз шақты адам мына Қарағанды, Донбасс 
шахтасында жүр. Елде өңшең кәрі-құртаң шал 
мен кемпір. «Бәлтік» маңайындағы қыстауда 
Қаржаубай, Көмірбай, Таңат, Тапал атты 
ақсақалдар бар. Ал, «Ортақшыл» мен Сталин, 
Молотов атындағы колхозда Әлшағыр, 
Қилыбай, Ысқақ, Жамһүр, Құнанқара аталарды 
көреміз. Көп әжелеріміз жастай жесір қалып, 
қиын сәттерді бастан өткізіп жатты. Колхоздың 
сан алуан шаруасында қайнаған еңбек. Жауды 
жеңеміз деген патриоттық сезім бойды билейді. 

Әлі есімде, біздер ол кезде оннан асқан 
кезіміз. Мектептен келген бойда масақ теріп, 
кештетіп үйге ораламыз. Дорбамыздағы 
бидайдың масағын үгітіп, кесемен өлшеп, 
шешемізге өткіземіз. Бір дорбадан тоғыз кесе 
бидай шықса, қуанамыз. Әжелеріміз мәз. 
«Балаларымыз ер жетті, аузымызға нан салды» 
деп әлгі бидайдың бірер кесесін қуырып, 
қалғанын диірменге тартып, ыстық көжеге 
айналдырады. Үйде төрт-бес бала болса, 
ортамызда бір үлкен тостаған, жалғыз ағаш 
қасықпен кезектесіп бір қасықты жағалатып 
көжені жұтқан боламыз. Тәртіп бұзбаймыз. 
Біреуіміз көзді ала беріп, екі қасықты артық 
ұрттап қойса, төбелеске шығамыз. Әжелеріміз 
«Тәртіп бұзбаңдар!» деп төбелесті тоқтатып, 
ақыл айтады. Дереу сабаға түсеміз. Ол кезде, 
үлкенді тыңдау – бұлжымас заң. Үлкендер 
құлағымызға құйып өсірген. 

Біз тұратын шағын ауылда төрт-бес үйдің 
ғана қазаны оттан түспейді. Мектептен 
оралған біз көбіне-көп Әкімал мақсұмның 
анасы Тоқыш, Жылкелдінің анасы Шолпан, 
Тапалдың үйіндегі Сара, сонан соң менің 
нағашы әжем Тәтеннің үйін көп үйірсектейміз. 
Құрт-майы үзілмейді. Бұл жағынан менің 
нағашы әжемнің дастарханы мүлдем берекелі. 
Кебежесі толы құрт, май, ірімшік. Пейілі кең 
адам болатын. Жоқ-жұқа жандарды тойдыруға 
құмар болатын. Нағашы әжемнің оншақты 
жылқы, сиыр, ешкі-лағы, қозы, торпағы 
болатын. Ол кезде біреудің малын ұрлады 
дегенді естімейміз. Еспенбет қажының зайыбы 
Тәтен кемпірдің малына тимеңдер, тисеңдер, 
оңбайсыңдар дейтін үлкендер. 

Менің нағашы әжем Тәтен Жиенқожақызы 
ауылдағы жесір кемпірлердің командирі 
секілді көрінетін. «Тәтен айтса – заң», дейтін 
тұстастары. Сәл қолдары босаса, Тоқыш пен 
Сара әженің үйінде кезектесіп бас қосатын. 
Бұларға Шолпан әже қосылады. Әңгіме 
басталады. Өткен өмірден сөз қозғайды. Би-
болыстардың әңгімесіне келгенде Шолпаннан 
келістіріп айтатыны жоқ. Сараның шалы бар, 
аты – Тапал. Ал, Шолпан мен Тәтен әжемнің 
ерлері ертеде, соғыс басталмай тұрып, сонау 
отызыншы жылдары дүние салған. Сара 
әжеміз сымбатты, бетінде меңі бар кісі еді. 
Жалғыз ұлы Қараман құйып қойғандай екінші 
Сара еді, оның да бетінде меңі болатын-
ды. Тапал ата – шаруа кісі. Жетпістен асқан 
шағында дүниеден өтті. Сонымен, Сара әжеміз 
де менің нағашы әжем Тәтеннің қатарындағы 
Шолпандарға қосылды. Үш жесір жұп-жазбай, 
тату-тәтті сыйласып өткені өзінше жыр. 

Бастары қосылса Тәтен әжем әңгімені 
бастайды. 

– Бұл дүние жүйткіп өтіп жатыр.  
Николайдың дәуірін көрдік. Жылқы, сиыр, қой 
құны о кезде бір сом. Бір сом – көп теңге. Енді 
мына совет өкіметінің дәуірін жалғастырып 
отырмыз. Ашаршылық, қуғын-сүргін көп 
болды. Енді сұрапыл соғысқа кезіктік. 
Көрерсіңдер әлі. Бұл орыс жеңілмейді. Неміс 
орыстың суығына ұшырап, жолда қатады. Біз 
түбінде жеңеміз, – дейтін көріпкел нағашым. – 
Тыныш жатқан елге соғыс ашқанның оңғаны 
жоқ. Жалғыз ұлым Шахап соғыста жүр, 
хабарсыз. Аман-сау оралар деп отырмын. 
Қайыр-садақаны көп жасадым. Шарапаты 
тиер. Уһ! – деп бір күрсініп алды. 

Бағанадан тыңдап отырған Сара әже 
әңгімеге жоқ. Шалы соғысқа бармаған, ұлы 
Қараманы қолында. Мұңсыз. Ал, Шолпан 
Қаратай, Дәмежан, Жылкелдімен жесір қалған. 
Бұл жағынан Тәтен әжеммен тағдырлас. 
Сәлден соң Тәтен әжем:

– Шолпан, ендігі сөзді сен баста! – дейді.
Шолпан кемпір әңгімені төгілтіп айтатын 

кісі еді, жарықтық. Тіпті кейде «ешкімге 
айтпаңдар» деп есікті жауып қойып, Мағжан 
өлеңдерін айтатыны бар-ды. Ой, жарықтық-
ай!

– Тәтен, сен де, мен де жесірміз. Сенің 
жалғыз ұлың – Шахабың әскерде. Күлшан мен 
Ләтипа отау құрып кетті. Үйде жалғызсың, 
мен де жалғызбын.

– Сенің ұл-қыздарың қасыңда ғой, менің 
ұлым – Шахабжаным соғыста, отау құрған 
жоқ, екі қыз Қызылордада тұрып жатыр. Жер 
шалғай ғой, Шолпан-ау?! Жас та ұлғайып 
барады. Жүріп-тұру оңай дейсің бе?

– Иә, иә, Дәмежаным мына «Жетікөлде», 
Қаратай қасымда, Жылкелдім мына 
Қарағанды шахтасында, күн құрғатпай хат 
келіп тұр. Қасында ауылдасы Сүлейменнің 
Жұмабайы бар. Бір ауылдан екеуі бір шахтада. 
Қайсыкүні Жұмабайдан хат келіпті. Жабыла 
оқыдық. «Туған елге» атты ұзақ өлең жазған, 
елді сағынғанда төккен. Екінші хатында әкесі 
Сүлейменге «Арнаулы сәлем» деген өлеңі бар, 
көзімнен жас шықты. 

– Не депті, Шолпан? – деді Тәтен әжем 
еңсесін көтере.

– Жұмабайдың өлеңі жанды шымырлатады, 
Тәтен. Қасында менің Жылкелдім бар көрінеді. 
Дені сау, шапқылап жүр депті.

– Жұмабайдың өлеңі есіңде жоқ па, сен бір 
зейінді адам едің ғой, Шолпан?

– Тәтен-ай, бірер шумағы есімде тұр. Ал, 
тыңда!

Арнаулы артық сәлем құлыныңнан,
Он үзген омыртқаңды жұлыныңнан.
Көкешім мен кеткелі белің босап, 
Қалды ма қаяу түсіп тұғырынан?

Қолыңа бұрын қонған құсың едім,
Жігерің, әл-қуатың, күшің едім.
Мінсең – ат, кисең – шапан, кессең – пышақ,
Шайнасаң, отыз меруерт тісің едім.
– Әкесі Сүлейменге сағынышын қалай 

жеткізген?! Анасы Қаншай ерте дүние салып 
еді. Жалғыз әкесін қалай тербеткен мына 
Жұмабай, – деп Тәтен әжем көзінен төгілген 
жасты тыя алмай отырды.

Бізбен тетелес өскен Қара манның анасы 
Сара бағанадан бері Шолпан мен Тәтен әжем 
екеуінің әңгімесін сүйсіне тыңдап отыр.

– Алланың жақсылығы көп, Тәтен. Әлі-
ақ Шахапжаның соғыстан оралар. Шолпан, 
сенің де қолың құр емес. Мынау тұрған 
Қарағандыдан мерзімін бітіріп Жылкелдің 
оралар. Қаратай, Дәмежанның ұл-қыздары 
сенің құшағыңда, сен де не арман бар. 
Қойыңдар, күйзеліске бойды үйретпеңдер. 
Қайғыны жеңу керек, – деп сырбаз Сара әже 
қос ананы сабырға шақырды, ақылгөйлік 
байқатты.

– Шүкір, шүкір, – дейді Шолпан. – Немерем 
Әскербегім бар, содан мауқымды басам.

– Шолпан, сол немерең өте нәзік болып, 
дүниеге келді деп жатыр ғой.

– Ей, Тәтен-ай, тіпті нәзік, салмағы жарты 
келіге жетпейді, әлгі Тоня деген фельдшер 
келіншек күнде Әскербектің жанында. Қайдам, 
адам болып кетуі қиын-ау?! Емізікпен сүт 
берген боламын. Көзін ашып жатқанына 
қуанамын.

– Мұндай шала туғандардың өмірі ұзақ 
болады. Олар не батыр, не ақын болып шығады, 
– дейді Тәтен әжем.

– Айтқаның келсін, Тәтен. Сенің айтқаның 
келеді! Сен Әскербегімнің болашақтағы 
шешесі бол!

Біз кейде мектептен қайтқанда төрт-бес 
бала Шолпан әженің үйіне соғамыз. Диқан 
адам болатын. Әңгелегі алдымен пісетін. Бір-
бір әңгелекті үзіп әкеліп, ортамызға тастайды. 
Таласып-тармасып жеп қарынды бір сипап 
сыртқа шығамыз. «Шолпан әженің әңгелегі 
мүлдем тәтті» дейміз бір-бірімізге.

– Сендер үйлеріңе асығып тұр сыңдар ма, 
менің немеремді көре сіңдер ме, жүріңдер, 
көрсетейін, – деп Шолпан әже киіз үйге 
беттейді. Көрсетуге құмар-ақ.

Шолпан әженің алты қанат киіз үйі – 
ауылдағы ең тәуір үй. Сырты аппақ. «Бәрін өз 
қолыммен істегенмін» деп қояды. 

– Бала дауысы естілді ғой, – дейді қасымдағы 
кластасым Зұлқарнай. Құлақ түрдік. Дауыс 
киіз үйден шығып тұр. Жүгіре басып киіз үйге 
кірдік. Төрде Шолпан әже отыр. Кереге басында 
түлкі тымақ ілулі тұр. Тымақ ішінен бала 
дауысы шықты. Көзі жылтырап көрінеді. Міне, 
ғажап?! Әже ырым етіп, бабасы Садырбайдың 
тымағына шарананы орап тастаған. Тымақты 
олай-былай қозғап тербетеді.

– Аты кім, әже?
– Аты – Әскербек. Әкесі Рақымбек әскерден 

келген соң туған, Қаратайымның тұңғышы! 
Сол Әскербек – қазір белгілі ақын, Қазақстан 
Жазушылар одағының мүшесі, оншақты 
кітаптың авторы Әскербек Рақымбекұлы. 
Қазір сексеннің тоғайына қарай бет бұрды. Әлі 
өлеңді бұрқыратып жазады. Осы бір эпизодты 
кездескенде айтсам, ақын қарқ-қарқ күліп, мені 
құшағына қысатыны бар. Таңғалады. 

Ауыл шетіндегі жатаған үйде Бекберген 
атты шал тұрды. Жалғыз. Мектепте күзетші. 
Өзі Тәтен әжеммен құрдас еді. Жиі әзілдесетін. 
Бақсылық өнері бар. Жұрт Бекберген бақсы 
деп алдынан көлденең өтпейді. Кейде ортаға 
алып, бақсылығын тамашалаймыз. Ата ортаға 
шығады. Шекпенін шешіп тастап, қолындағы 
пышақпен оңды-солды денесін соққылайды. 
Қан сорғалайды. Үрейіміз ұшады. Көзбояушы 
дейді жұрт. Кейде Тәтен әжем төрт-бес 
кемпірді ортаға алып, Бекберген бақсыны үйіне 
шақыратын әдеті бар. Шағын цирк. «Аруақты 
адам» деп тамсанады әжелер. Бұл – Бекберген 
бақсы маңайымыздан жын-періштені 
аластайтын аруақ. Алланың бізге жіберген 
өкілі, – деуші еді Тәтен әжем тамсанып. – 
Мазақ етпеңдер бақсыны!

Мен Тәтен әжемнің әңгімесін көп тыңдап 
өстім. Кейде өткен өмірін аңызға бергісіз 
әңгімелейді. Құлақ құрышы қанады, тыңдай 
бергің келеді. 

– Мен Тәтен Жиенқожақызы Еспенбет 
қажымен 1916 жылы отау құрдым. Қажы 

Меккеге екі рет барды. Соңғы рет 1933 жылы 
алты ай жүріп, «Қоғалыға» оралды. Бір қаптай 
Құран кітаптарын арқалап келді. Күншуақта 
отырып, құран кітаптарды оқып, ағыл-тегіл 
жылайтын.

– Папа, неге жылап отырсыз? – дейді екен, 
үлкен қызы – менің шешем Күлшан.

– Құлыным-ай, Мұхаммед пайғамбардың 
жетімдік шағы, кедейлік тауқыметі, Меккені 
тұрғызудағы жанкешті еңбегі адамды жылат-
пасқа қоймайды. Ой, жарықтық адам заттың 
асылы-ай, Уһ!

– Ә, солай ма, папа!
Бірде Тәтен әжем өз өміріне ойысқаны әлі 

есімде. 
– 1934 жылы 26 жасымда бір ұл, екі қызбен 

жесір қалдым. Қыздарым ержетіп, отау құрып 
кетті. Жалғыз ұл Шахап 1941 жылы соғысқа 
аттанған. Содан шаңырақты шайқалтпай ғұмыр 
кештім, отты өшірмедім, – деп күрсінетін. 

– Біздің ата қонысымыз – қазіргі «Қоғалы» 
ауылынан он шақырым жердегі «Ақтүбек». 
Жағалай көл, қалың тоғай, сыңсыған малдан 
көз сүрінетін. Маңай толы аң-құс. Көлде 
балық. Ерім қажы қайратты кісі еді, он 
гектардай жерді қоршап, қора тұрғызды. 
Келген қонақтардың көліктерін қора ішіне 
жіберіп, садақаға әкелген мал түрін қора ішіне 

бос жіберетін. Үйінен қонақ арылмайтын. 
Күніне он рет қазан асылып, он рет дастархан 
жайылатын. Қала берді, әйтеуір қора толы 
малды жоқ-жұқаға тарататын. Қөп ұзамай қора 
тағы да малға толатын. Баяғы дәстүр – тарату. 
Жұрттың қажыға ықыласы мүлдем бөлек. Әлі 
күнге дейін біздің әулетті төбеге көтереді, 
тағзым етеді, – деді. 

Нағашы әжем ұлы Шахаптың әскерден 
оралуын асыға күтті. Жеңіс аяқталып, жұрттың 
бәрі елге оралып жатқанда майдангерден хабар 
болмады. Әбден қамықты. Жасы ұлғайған 
сәтте қаладағы қыздарына жол тартып, уақыт 
өткізді. Құшақ аша қарсы аламыз. Әжемнің 
түн бойында ұйықтамай бөлмелерді аралап 
жүретіні бар-ды. 

– Әже, неге ұйықтамай жүрсіз?
– Қалқаларым-ай, Шахапжаным келіп 

қала ма деп ұйықтамаймын. Ол есік ашса, 
менің ұйықтап жатқаным жараспайды ғой, 
құлындарым! – деп тоқтау айтатыны бар еді.  

Бір қызы Ләтипа қазіргі Журба көшесінің 
аяғында, біз «Жаңа базар» тұсындағы жеке 
үйдеміз. Әжем таңертең шәйін ішіп алып, 
белін буып қаладағы құмалақ ашатын Құндыз 
деген кемпірге тартады. 

– Құндыз құмалағыңды аш, ұлым Шахап-
жаным келе ме? Дереу құмалақшы кемпір 
үлкен орамалын жайып жіберіп сөйлей 
жөнеледі.

– Маңдайы жарқырап тұр. Екі бүйірі 
қысыңқы, жолға шыққысы бар. Бір кедергі 
жібермей тұрғанын қара. Оралып қалар, 
күтіңіз, бір құмалақ сүйінші сұрап тұр – дейді 
құмалақшы.

– Айтқаның келсін, мә, сүйіншің! – деп 
құмалақшыға әжем пұл ұсынады. 

Мен нағашы әжеммен құмалақшының 
үйіне талай бірге бардым. Құмалақшы әр 
барған сайын:

– Маңдайы жарқырап тұр. Екі бүйірі 
қысыңқы. Жолға шыққысы бар. Бір кедергі 
жібермей тұр. Оралып қалар, күтіңіз. Бір 
құмалақ сүйінші сұрап тұр. Соңғысын сұрауға 
құратын баяғы әдеті. Сол Құндыз кемпір 
дүниеден өткенше жоғарыдағы «маңдайы 
жарқырап тұр» деп басталатын сөзінен бір 
жаңылғанын көргенім жоқ. Әр барған сайын 
бір сөз, бір сөйлем! «Бір құмалақ сүйінші сұрап 
тұр».

Әжем қуанып, қолына пұл ұсынады. 
Қуанып үйге оралады. 

Тәтен әжемнің ұлы Шахап Қаюпов 
1947 жылы елге оралды. Әжем бәйге беріп, 
дүбірлетіп той өткізді. Тоғайда өскен сиыр, 
жылқысын той-думанға шашты. Әкімал 
мақсұмның қызы Патымаға құда түсіп, 
үйлендірді. Немере сүйді. Бұл пәниден 88 
жасында қош айтысты. «Құлболды ишан» 
күмбезінің шығыс беткейінде жатқанына да, 
міне, қырық жылға жуықтап қалыпты. Қайран 
менің нағашы әжемнің кескін-келбеті, әңгімесі 
әлі көкірегімде сайрап тұр. Жұдырықтай 
домаланған қара кемпір Тәтен Жиенқожақызы 
әлі ел аузында. 

Қайран менің, нағашы әжем!

Қайырбек МЫРЗАХМЕТҰЛЫ,
Қазақстанның Құрметті журналисі.

Қызылорда қаласы.

Ауылдағы әжелер
Әңгіме

Еңбек анасы, 
Еңбек Ері – 
Шырынкүл
Сырдың ақмаржанын еккен, ел жүрегіне ақ 

көңілін қондырған батыр ананың өнегелі өмірі 
мен еселі еңбегін дәріптейтін құжаттар Қызылорда 
облысының мемлекеттік архив қорында сақтаулы.

Шырынкүл Қазанбаева 1920 жылы Шиелі ауданы 
Коммунизм колхозы, қазіргі Нартай Бекежанов 
ауылында  дүниеге келген. Ол 1938 жылдан бастап 
Коммунизм ауылында жұмыс жасаған. Батыр ана 
бір ғасырға жуық ғұмырында өз айналасына тек қана 
жылы шуағын сеуіп, үлгілі іс-әрекетімен өзгелердің 
жүрегіне жылылық сезімін сездіріп келді. «Дала 
академигі» атанған атақты күрішші Ы.Жақаевтың 
тәлімін алып, ер-азаматтармен бірдей еңбек етіп, 
мемлекет байлығын еселеп өсіргендердің қатарында 
Шырынкүл Қазанбаева да болды.  

Ол 1940 жылы механизаторлар курсында 
оқып, ең алғашқылардың бірі болып, трактор 
руліне отырды. Сұрапыл соғыс жылдарында 
ер азаматтардың орнында тылда еңбек етіп, 
ауыл шаруашылығының сан салалы жұмы сына 
атсалысты.  Ш.Қазанбаеваның егіншілік өмірбаяны 
соғыстан бүлінген халық шаруа шы лығын қалпына 
келтіру дәуірінен басталады.

Шырынкүл  тұйық, сөзге сараң кісі болған. 
Өзі жайында толғанып сыр да шертпейді. Келген 
адамға жинаған өнімінің көрсеткіші жазылған 
қойын дәптерін ұсынады. Оның дәптерінен  
үздік жұмыстарын көруге болады. Дегенмен, ол 
осындай жетістіктерге жету үшін қамырдан қыл 
суырғандай жұмыс атқарды және оның жолында 
көптеген кедергілер туындаса да, Социалистік 
Еңбек ері қиыншылыққа мойынсұнбай, алған 
бетінен қайтпады. Мысалы, 1972 жылы Шырынкүл 
Қазанбаеваның еншісіне біраз жылдан бері соқа 
түрені тимеген «Қорған төбе» алқабы тиді. Ол 
құмдауыт жерді «ДТ-75» тракторының руліне 
отырып өзі жыртты, тұқымын да өзі септі. Осы жылы 
күрішті шылау баса бастады. Әйтсе де, диқан мұның 
сырын дөп басып тапты. Ол агроном Сұлтанхан 
Төрениязовқа жолығып, суды жаңартуын сұрады. 
Дегенмен, ол судың жеткіліксіз екенін алға тартып 
қоя берді. Осы жылы еккен егіні үшін шырылдаған 
апамыз бен диқан арасында бірнеше рет қақтығыс 
туындады. Суды жаңартқаннан кейін күріш бітік 
өсіп,  тағы бір рекорд орнатылды. 25 гектар күріштің 
әрбір гектарынан 125 центнер күріш жинап алынды. 
1966-1971 жылдар аралы ғында Шырынкүл колхозға 
61 мың 272 сом пайда келтірген.

Бірде Шырынкүлге көршісі Гүлжан келіп 
күрішінің кей жері түптеп, кей жерінің енді шығып 
келе жатқанын айтады. 

– Бұның мәнісі мынада, – деді тәжірибелі диқан. 
– Екеуміздің де жеріміз бірдей, тыңайтқышты да 
бірдей бердік, бірдей сепкенбіз. Әңгіме күтімінде. 
Атыз суларын бірқалыпты ұстау керек, сонда күріш 
біркелкі өседі. Сенің атыздарыңа су бірқалыпты 
бармаған, ала-құла болып өсуінің себебі сол. 

Гүлжан дереу білікті диқанның айтқанын 
орындаған. Ш.Қазанбаева жастардың ізашары 
болып, тәжірибесін бөлісіп отырған. 

Шырынкүл Қазанбаева қиыншылықпен ес   
білгелі күресіп келді.  Себебі ол ата-ана сы нан 
жастайынан айырылып, кішкентай кезінен тағ-
дырдың тауқыметін тартып, бір үйдің ауыртпалығын 
жалғыз көтерді. Сондай-ақ, ол ел тіршілігіне де 
белсене араласып отырды. Мысалы, 1974 жылы 
өткен облыс әйел дері слетінде сөз сөйлеп, өз жұмыс 
тәжіри белерін, еңбектегі табысын, ой-пікірін ортаға 
салды. 1946 жылдан бастап одақтық дәрежедегі 
зейнеткерлікке шыққанға дейін осы шаруашылықта 
күрішші болып, тапжылмай еңбек етті. 1961 жылы 
депутаттыққа сайланып, 1973 жылы Коммунизм 
колхозының звено жетекшісі болған. Барлық 
уақытта да жоғары көрсеткіштерге қол жеткізіп, 
жарыс жеңімпазы қатарынан табылып отырды. 

Ел анасы еңбегіне орай марапаттан кенде болған 
жоқ. 1964 жылы әр гектардан 63 центнерден өнім 
жинап үкімет пен партияның ең жоғары наградасы 
– Ленин орденін иеленді. 1948 жылы «1941-1945 
жылдардағы Ұлы Отан соғысындағы ерлік еңбегі 
үшін», 1970 жылы В.И.Лениннің туғанына 100 
жыл толуына орай «Ерлік еңбегі үшін» медалімен 
марапатталды. 1966 жылы есімі Қазақстанның 
Алтын кітабына жазылды. 1972 жылы ерен еңбегі 
үшін ол Социалистік Еңбек Ері атанады. 2008 
жылы Қызылорда облысының, 2010 жылы Шиелі 
ауданының Құрметті азаматы атағы берілді.  

Архив қоры құжаттарында мемлекеттік 
сыйлықтың лауреаты Социалистік Еңбек Ері 
атағын екі рет алған Ы.Жақаевтың 1974 жылғы 22 
қаңтарда Ш.Қазанбаеваға арнаған марапаттауында: 
«өзіңізге бекітіліп берілген жерді күріш егуге 
дайындау, айдау, суға бастыру жұмыстарында 
алшақтыққа жол бермей, дер кезінде егіп бітірдіңіз, 
оны бүкіл жаз бойы агротехникалық ережелерге 
сай күтіп баптадыңыз. Мен сізді шешуші қол 
жеткен табысыңызбен құттықтаймын. Деніңіз сау, 
отбасыңыз бақытты болып, табыстан-табысқа жете 
беруіңізге тілектестігімді білдіремін» деп жазылған 
деректер келтіріледі. 

Ол 2018 жылы 98 жасында дүниеден озды. 
Еліміздің, халқымыздың дамып, өркен деуі үшін 
еңбек етті. Өнегелі өмірінде еселі еңбегімен елдің 
елеулісіне айналды. 

Өмірде адал еңбектің ақ туын көтеріп, ақиқа-
тынан айнымаған жандар болады. Шырын күл 
Қазанбаева сол саптағы бірегей болмыс иесі еді. 
Сондықтан оның ғазиз бейнесі ел есінде мәңгі 
сақталады. 

Аманкүл ҚАПАНОВА,       
облыстық архивтің архивисі.

Тағдырын күрішпен 
байланыстырған жандар Сыр өңірінде 
жетерлік. Бір ғана Шиелі ауданының 
өзінен 41 Социалистік Еңбек Ерінің 
шығуы – соған дәлел. Таңның 
атысынан күннің батысына дейін 
атыз жағалап, борбайына дейін су 
кешіп, бейнет шеккен ата-әжелердің 
қажыр-қайратына қайран қаласың! 
Бақытын ақмаржаннан тапқан сондай 
даңқты диқандардың бірі – Шырынкүл 
Қазанбаева. Соғыс жылдары 
тракторды тізгіндеп ауылдың тұңғыш 
механизатор қызы атанған батыр 
ананың туғанына 100 жыл толды.

Хабарландыру
“Абзал және Компания” ТС күріш алқаптарын өңдеуге арналған 

“Номини” гербицидін ұсынады. Байланыс тел.: 8(7242) 25-01-01, 8-705-
706-70-00.     e-mail: abzalcompany@mail.ru

(Қызылорда облысының ауыл шаруашылығы департаментінен 
сериясы АА005 №0005713 лицензиясы берілген)

(6-5).

«ТузкольМунайГаз Оперей-
тинг» ЖШС 2007 жылғы 9 қаң-
тардағы №212-ІІІ Қазақстан 
Рес публикасының Экология ко-
дексінің 57-бабының талаптарына 
сәйкес (20-05) «Батыс Тұзкөл ке-
нішіндегі мұнай жинау жүйесі. 
№№ 8, 63, 65, 77,78, 88, 90, 91, 108, 
109, 125, 208, 250, 270, 273, 331, 
333, 371, 372, 373 ұңғымалардан 
4” аралық құбырлар тарту. СП-10 
және 12 спутниктерін орнату. СП-
10 және 12 спутниктерінен мұнай 
коллекторын тарту» жұмыс жо-
басы жөніндегі құжаттаманың 
мемлекеттік экологиялық сарап-
тамаға жолданғандығы жайлы ха-
барлайды. 

Барлық мүдделі азаматтар 
мен қоғамдық бірлестіктерге 
мем  лекеттік сараптамадан өткізу 
кезеңінде өздерінің ой-пікірлерін 
білдіру мүмкіндігі беріледі.

Анықтама алу телефоны: 
8(7242) 29-95-40.

***
«ТузкольМунайГаз Оперей-

тинг» ЖШС 2007 жылғы 9 қаң-
тардағы №212-ІІІ Қазақстан 
Рес публикасының Экология ко-
дек сінің 57-бабының талапта-
рына сәйкес (20-07) «Батыс Тұз-
көл кенішіндегі СП-6, 10, 12, 
13 спутниктері мен М-01 мани-
фольдын газбен қамту» жұмыс 
жобасы жөніндегі құжаттаманың 

мемлекеттік экологиялық сарап-
тамаға жолданғандығы жайлы ха-
барлайды. 

Барлық мүдделі азаматтар 
мен қоғамдық бірлестіктерге мем-
лекеттік сараптамадан өткізу ке-
зеңінде өздерінің ой-пікірлерін 
білдіру мүмкіндігі беріледі.

Анықтама алу телефоны: 
8(7242) 29-95-40.

***
«ТузкольМунайГаз Оперей-

тинг» ЖШС 2007 жылғы 9 
қаңтардағы №212-ІІІ Қазақстан 
Республикасының Экология ко-
дексінің 57-бабының талаптарына 
сәйкес (20-08) «Батыс Тұзкөл 
кенішіндегі №№3, 10, 31, 52, 60, 
88, 89, 90, 96, 102, 118, 156, 200, 
206, 208, 234, 270, 331, 332, 333, 
371, 372, 373 ұңғымаларға, СТП-
10, СТП-13 су тарату пункттеріне, 
СП-10 спутнигіне баратын кірме 
автожолдар салу» жұмыс жоба сы 
жөніндегі құжаттаманың мемле-
кеттік экологиялық сараптамаға 
жолданғандығы жайлы хабар лай-
ды. 

Барлық мүдделі азаматтар 
мен қоғамдық бірлестіктерге 
мем лекеттік сараптамадан өткізу 
кезеңінде өздерінің ой-пікірлерін 
білдіру мүмкіндігі беріледі.

Анықтама алу телефондары 
(7242) 29-95-40.

Хабарламалар

Алашқа белгілі Марал ба-
баның тұңғышы – Қалқай 
ишан. Онын шын аты Қал мұ-
хам мед. Осы Қалқайдан – Ма-
мыр бай, Мамырбай ишаннан 
Асан туады. Барлаушы болған 
Қаби – Асан ишанның кенжесі. 
Асан ишанның үш ұлы да 
Қар мақшыдағы Абыла атты 
мекенде дүниеге келіпті. Кен-
жесі Қаби 1925 жылы туған. 
Смағұл Қауысұлының ай  туын-
ша, атасы Асаннан үш ер бала 
туады. 

– Ұлдың үлкені – менің әкем 
Қауыс. Ортаншы ұл – Сәдуақас, 
кенжесі – Қаби (Қабиболла). 
Әкем Қауыс 1889 жылы туған. 
Жасының келуіне байланысты 
соғысқа емес, еңбек майданына 
алынған. Ал Сәдуақас Асанов 
1942 жылы әскерге шақы рыл-
ды. Сталинград үшін болған 
шайқаста шейіт болған. Соңын-
да ұрпақ қалған жоқ. Ал Марал 
бабамыздың шөпшегі Қаби 
ағам соғысқа өзі сұранып ке-
тіпті, – дейді Жосалы кентінің 
тұрғыны, зейнеттегі ұстаз. 

1928 жылдар Қармақшы 
тө ңірегіндегі ахун, ишан ұр-
пақ тарының дүние-мүлкі тәр-
кі леніп, өздері қуғынға ұшы-
раған заман еді. Асан ишан ның 
туыстары да «Марал ишан 
ұрпағы» деген желеумен ел-
ден аластатылып жатты. Баба-
ның шөбересі Асан ишан Өз-
бекстанның Бегабад қаласы 
жанындағы шағын ауылға ба-
рып паналап, кейін сүйегі сон-
да қалған. Осылайша әке-ше-
шеден тірідей айырылған Қаби 
бес-алты жасынан өмірдің те-
перішін көріп өседі.

Алғашқыда жас бала алыс 
ағайындарын паналаса керек. 
Алайда ол да көпке ұзамады. 
Ақырында елге жұт боп келген 
1930 жылдары көшедегі өзі 
секілді балаларға қосылып ке-
теді. 1933 жылдардың шама-
сында комсомолдар көше ке-
зіп жүрген жетім балаларды 
балалар үйіне өткізіпті. Бұл 
кезде елдегі жұртты жаппай 
сауаттандыру науқаны жүріп 
жатқан еді. Қаби да осы кезде 
оқып, сауат ашуға кіріседі. 
«Со ғыс» деген суық сөзді есті-
генде Қаби 16 жастағы бозбала 
болатын. 

Ел басына күн туған сын-
дарлы шақта өз еркімен соғысқа 
сұранып кеткендер көп болды. 
Әскери комиссариатқа қайта-
қайта барып, жасын ұлғайтып 

көрсеткенімен, Қ.Асановты 
1943 жылдың көктеміне дейін 
майданға алмайды. Қармақшы 
аудандық қорғаныс істері жө-
ніндегі бөлім бастығы, ка пи-
тан Р.Тұрғанов берген анық-
тамада былай делінген: «1943 
жылы Кеңес Армиясына 
ша қы рылғандар кітабының 
67-бетінде Қызылорда облысы, 
Қар мақшы аудандық әскери 
ко миссариаты арқылы 1943 
жылғы 15 сәуірде шақырылған 
және Жұмысшы-шаруа Қызыл 
әскерлері қатарына жіберіл-
гендер тізімінде Қ.Асанов 
27-ші ретпен көрсетілген». 
Май  дангердің бауыры С.Қауы-
совтың сұранысына берілген 
ресми жауап осы.

Жерлесіміз 18 жасында 
1943 жылы әскер қатарына 
алы  нып, алдымен 6 ай бар лау-
шылар мектебінде арнайы да-
йындықтан өтеді. Оны бітірген 
соң ұрысқа жіберіледі. 

Майдан даласында Сталин-
град, Орел, Курск бағытындағы 
жауға қарсы өткізілген шай-
қастарға қатысып, барлаушы 
қызметін атқарады. Бұл мін-
деттің жауаптылық пен ептілік, 
қырағылық әрі шыдамдылықты 
қажет ететіні белгілі. Осындай 
аса қиын әрі жауапты тапсыр-
маларды орындай білген кіші 
сержант бірнеше мәрте ерлі-
гімен көзге түседі. Мысалы, 
Днепр өзенінен өтерде, Ви-
тебск шайқастарында қиын 
да қауіпті тапсырмаларды 
мүл  тік сіз атқарғаны үшін екі 
ай дың ішінде «Ерлігі үшін» 
ме далімен екі мәрте мара пат -
талды. Кескілескен шай қас-
тарда үш рет жарақат алған 
қа зақ жауынгері елге оралу 
мүмкіндігі бола тұра, оны 
пайдаланбайды. Өзі сұра-
нып қайтадан жорыққа кіреді. 
Ол Сталинградтан басталған 
ұрыс жолын бүкіл Шығыс Еу-
ропаны көктей өтіп, жаудың 
ұясы Берлин қаласында бітіре-
ді. Қ.Асанов қарт құрлық 
– Еу ропадағы қанды қасап 
аяқ талысымен Шығыстағы 
жа пон милитаристеріне қарсы 
соғысқа жіберіледі. Жапон са-
мурайларымен болған шай-
қастарда тағы да мергендігімен 
көзге түседі. Мәселен, ол 1945 
жылы 13 тамыз күні «Мадагош-
Маньчжурия» қаласын азат 
ету кезінде бірінші болып жа-
пондықтардың 4 бірдей снай-
перінің көзін жойып, өзінің 

атқыштар ротасына жол ашқан. 
Осы ерлігі үшін ІІІ дәрежелі 
«Даңқ» ордені берілген.

– Сержант Қ.Асановты ма-
ра патқа ұсынған №449 Ко-

вен скиий атқыштар полкінің 
командирі, подполков ник Фи -
латов. Марапат тың тапсы-
рылған күні – 21 қыркүйек, 1945 
жыл. Майдангер ағамның көзін 
көргендер оның жауынгерлік 
жолындағы ерлік істері туралы 
аңызға бергісіз түрлі әңгімелер 
айтады. Бір өкініштісі, олардың 
ешқайсысы жинақталып, қа-
ғаз бетіне түспеген, – дейді 
С.Қауысов.

Мына қызықты әңгімені 
оған майдангердің қызы Зәу-
ре айтып беріпті: «Мен мұны 
бала кезімде ауылдағы бір 
үлкен кісіден естігенмін. Әкем 
май данда жүрген кезінде өте 
жылдам қозғалатын, өзіне бе-
ріл ген тапсырманы мұ қият 
орындайтын жауынгер болып-
ты. Оны үнемі жау тылына, 
дұшпан әскерінің ортасынан 
«тіл» алып келуге жұмсайды 
екен. Ол командирі берген тап-
сырманы бірнеше мәрте еш-
қандай мүлтіксіз орындаған. 
Бір ғажабы, тапсырманы орын-
дап, еш жерінен жарақат ал-
май, аман-есен өз отрядына 
оралады. Сонда басшылардың 
бірі барлаушыға сенімсіздік 
та нытып, артынан аңдуға кісі 
жібереді. Барған жауынгерлер 
не жарақат алады, не мерт 
болады екен. Ал, Қ.Асанов 
әр дайым қиын деген тапсыр-
маның өзінен аман-есен келеді. 
Сондай бір кезекті тапсырмада 
оның соңынан тағы да бір 
жауынгерді жұмсағанда, ол 
қарсылық білдіреді. «Себебі, 
біз бұл кісінің ізінен жүргенде, 
үнемі қалай аңдысақ та көз 
жазып қаламыз. Ол кісі бей-
мәлім бір күштің құпия сы-
мен көзге көрінбей ұшып 
ке те ді, – деп жауап беріпті. 
Кейін бұл құпияны ол кісінің 
өзінен сұрағанда: «Білмеймін» 
деп күліп қана қояды екен». 
Бәлкім бұл үш жүзге пір бол-
ған аруақты Марал бабаның 
ұр пағына берген тылсым күші 
болар.

Алматы қаласында тұра-
тын Бибіхан Қауысқызы өт кен 
жылдың соңында РФ Қор ға-
ныс министрлігінің Орта лық 
архивінен ағасы Қаби Аса-

новтың марапаттары жөнінде 
мә лімет сұратқан. Жауап осы 
жылдың 14 қаңтары күні ке-
ліпті. Онда барлаушының 8 
марапатқа ие болғаны айтыл-
ған. Атап айтсақ, сержант 
Қ.Асанов 1944 жылдың сәуі-
рінде «За боевые заслуги» ме-
далімен және осы жылдың 
қыркүйек-қараша айларында 
«За отвагу» медалімен екі рет 
марапатталған. Барлаушы 1945 
жылдың ақпан және сәуір ай-
ларында «Красная звезда» 
орденіне екі мәрте ие болған. 
(№1162637 және 2289608).

Ал ІІІ дәрежелі «Даңқ» 
(№528822) орденін 1945 жыл-
дың 30 қыркүйек айында, «За 
победу над Германией ВОВ 
1941-1945 годов» (мамыр, 
1945), «За победу над Япо нией» 
(30 қыркүйек, 1945 жыл) ме да-
льдарын алған.  

Майдангер туған жері Жо-
салыға 1951 жылы оралады. 
Ол өмірде өте қарапайым, кі-
ші пейіл жан болған екен. 1958 
жылы шаңырақ құрған. Ар-
тында 1 ұл, 3 қызы қалған. Ұлы 
Әби 30-ға жетпей кенеттен 
қайтыс болған. Дархан, Айнұр 
есімді немерелері қатарының 
алды болып еңбекке араласып 
келеді. Келіні Фарида қасиетті 
шаңырақты шайқалтпай, ота-
ны ның отын өшір мей отыр. 
Тағы бір дерек, 1967 жылы 
ақпан айында ақын Әлиакбар 
Жұматаев Қармақшы ауданы 
орталығындағы Жоса лы ав-
то базасының жүргізушісі әрі 
коммунист болған Қаби Аса-
новты үйіне арнайылап із деп 
келеді. Барлаушымен әң гі ме-
лесіп, кеудесінде жар қыраған 
орден-медальдарын көр генде 
алған әсерін жырға төгіпті. 
Сөйтіп, оны 23 ақпан – Кеңес 
әскері күнінің құрметіне арнап 
«Он орден омырауында» атты 
шағын дастанға арқау еткен. 
Бұл шығарма қазір Әли акбар 
ақынның немересі Сал танаттың 
қолында сақтаулы. 

Қаби Асанов 1967 жылы 
наурыз айында Жосалы кен-
тінде өмірден озды. 

– 1966 жылы орталық ба-
сылымдардың біріне Қаби аға-
ның майдандасы, ленин град тық 
бір инженер «Где ты, герой?» 
(немесе «Где ты, Каби?») деген 
тақырыппен бар лаушы досын 
іздеген мақала жариялапты. 
Қазір бірнеше га зеттің тігіндісін 
ақтарып, ма қаланы іздестіріп 
жатырмыз. Ағам туралы қолда 
бар дерек осы ғана. Бұған қоса, 
әскери комиссариаттардан, тіпті 
Ресей Федерациясы архивтеріне 
сұ раныс жіберіп, тиісті құжат-
тарды жинап жатырмын. Түпкі 
мақсат – ержүректігі мен ба-
тырлығына көп адам тәнті бол-
ған жауынгер, бірнеше орден-
медальдардың иегері Қаби 
Асановтың құрметіне Жосалы 
кентінен бір көшенің есімі 
берілсе деген тілегім бар, – деді 
Смағұл аға бізбен қоштасарда. 

Мынау жарық тіршілікте 
асыл мұратты адамзат ұрпағы 
аманда ешкім де, ештеңе де 
ұмытылмақ емес! 

БАРЛАУШЫ
Екінші дүниежүзілік соғыс тарихынан сыр 

шертетін қаншама кино түсірілді. Соның бірі – 
«Көктемнің 17-ші сәті» атты көркем фильм. Кешегі 
кеңестік заманда туып-өскен біздер осы фильмдегі 
ержүрек барлаушының әрекетіне тәнті болатынбыз. 
Ал штабта емес, ұрыс даласында барлаушы болған 
ержүрек жерлесіміз Қаби Асановты неге білмейміз? 
Оның алапат соғысқа бастан-аяқ қатысып, ерлік 
жасағанын інісінен білдік. Мұны бізге редакцияға 
Жосалыдан арнайылап келген зейнеткер Смағұл 
Қауысов айтып берді. 

Дәуіржан ЕЛУБАЕВ,
«Сыр бойы».Sb

2019 жылдың 26 желтоқ-
санында Қазақстан Респуб-
ликасының Парламенті «ҚР 
кейбір заңнамалық актілеріне 
тұрғын үй-коммуналдық ша  р-
уашылық мәселелері бо  йын  ша 
өзгерістер мен толық ты ру лар 
енгізу туралы» заң жо басына 
меншік иелері бір лестіктерін 
құрылуын көз дейтін түзетулер 
қабылдады.

Мүліктің меншік иелері 
бірлестіктерін құру үшін тұр-
ғындар мен тұрғын емес үй-
жайлар иелерінің кем дегенде 
10 процент дауысы жиналуы 
керек немесе бұл тұрғын үй 
инспекциясының бастамасы 
бойынша жасалады.

Мүліктің меншік иелері 
бірлестігінің төрағасы жүзеге 
асыратын мемлекеттік тір кеу-
ден өткен сәттен бастап мү-
ліктің меншік иелері бірлестігі 
құрылған деп есептеледі және 
заңды тұлғаның құқықтарын 
алады.

Мүліктің меншік иелері 
бірлестігінің төрағасы (немесе 
қарапайым серіктестіктен се-
німді тұлға) пәтер иелері, 
тұрғын емес үй-жайлардың ара-
сынан сайланады және басқару 
міндеттерін орындай ды, қызмет 
көрсету объекті лерімен келісім-
шарттар жа сайды.

Мүліктің меншік иелері 
бірлестігі мемлекеттік тіркеуді 
әділет органдары заңды 
тұлғаларды мемлекеттік тіркеу 
және филиалдар мен өкілдерді 
есептік тіркеу туралы ҚР 
заңнамасында белгіленген 
тәртіппен жүзеге асырады.

Мүліктің меншік иелері бір-
лестігінің ағымдағы және жинақ 
шоттарды ашуды біл діретін  
«бір үй – бір мен шік иелерінің 
бірлестігі – бір шо ты» қағида 
бойынша жұ мыс жасау ПИК-тің 
алдын дағы артықшылығы болып 
та былады. 

Мүліктің меншік иелері бір-
лестігін құру бойынша ұсы-
нылып отырған қағидат әр 
үйді басқарудың жеке тәсі лін 
қарастырады, сонымен  қа-
тар тұрғын үйдің күрделі жөн-
деуге қаражат жинауға және 
қаражаттың түсуі мен мақсатты 
жұмсалуын бақы лауға мүмкіндік 
береді.

Сонымен қатар, егер бұрын 
ПИК көп пәтерлі тұрғын үй-
дің ортақ мүлкін күтіп-ұс тау 
бойынша қызметтерді тап-
сырыс беруші және мердігер 
ретінде әрекет етсе, қазір мү-
ліктің меншік иелері бір-
лестігі тапсырыс беруші ре-
тінде ғана, яғни келісім-шарт 
бойынша басқарушылық жә не 
сервистік ұйымдарды тар тады, 
мердігерлермен, ком му налдық 
қызметтермен шарт тар жасап, 
орындалған жұ мыстардың 
көлемі мен түр лерін және 
олардың кондо ми ниум нысаны 
үшін төленуін бақылайды.

Сонымен қатар, меншік 
иелерінің бірлестіктерін әр 
үйіне құрылуы пәтер иелері 
кооперативтерінің автоматты 
түрде таратылуына әкелмейді. 
ПИК үшін өтпелі кезең 2022 
жылдың 1 шілдесіне дейін 
анықталды. Алайда, меншік 
иелерінің бірлестіктеріне ағым-
дағы жылда ағымдағы жә не 
жинақ шоттар ашылуы керек.

2019 жылдың 26 желтоқ-
сандағы №284-VI ҚРЗ «Қа-
зақстан Республикасының 
кей бір заңнамалық актілеріне 
тұр ғын үй-коммуналдық ша р-
уа шылық мәселелері бо йын  ша 
өзгерістер мен толық тырулар 
енгізу туралы» Қа зақстан 
Республикасы За ңын да то лық 
ақпаратымен та ны суға бо лады.

Облыстық энергетика 
және тұрғын үй-коммуналдық 

шаруашылық басқармасы.

Мүліктің меншік иелері 
бірлестігін құру бойынша

Ғылыми еңбек ҚМУ 
жанындағы "Қорқыттану және 
өлке тарихы" ғылыми-зерттеу 
институтында дайындалған. 
Баспаға осы институттың 
ғылыми-әдістемелік кеңесінің 
шешімімен ұсынылған бола-
тын. Осы кезге дейін Бағдат 
Кәрібозұлының жетек ші лі гі-
мен Сыр елі әдебиетінің інжу-
маржандарының  200 томдығы 
– "Сырдария кітапханасы" 
шы ғарылған болатын.

ХІХ ғасырдың екінші жар-
тысы мен ХХ ғасырдың бас кезі 
аралығында бұл өңірде жүзден 
аса ақын, жыраулар, сүлейлер 
өмір сүрген. Сыр сүлейлерінің 
шығармашылығындағы тә-
лім  дік-тәрбиелік мәні ора-

сан зор көркем туындылары, 
өзекті және гуманистік мәсе-
лелерді көтеретін жырлары, 
адамгершілік, адалдыққа на-
сихаттайтын нақылдары, 
ұрпаққа мирас етіп қалдырған 
ғибраттары, өсиеттері үз дік-
сіз зерттеп, зерделеуді қажет 
етеді. Сыр сүлейлері шығар-
ма шылығындағы ұлтжан-
дылық идеялары өмірді, 
адам ды сүюден бастау алып, 
жас тардың еңбексүйгіштік 
дағ дыларын қалыптастыруға, 
адам гершілік асыл қасиеттерді 
насихаттауға, сана-сезімді 
же тілдіріп, ұлттық рухты кө-
теруге бағытталған. 

Жалпы, біз әңгіме етіп 
отырған еңбекте Сыр сүлей-

лерінің педагогикалық ой-
пікірлері, тәрбиелік тағы-
лымы арнайы зерттеліп, 
ғылыми педагогикалық тұр-
ғыдан зерделенген. Әлем дік, 
бұрынғы кеңестік ке зең дегі 
педагогикалық ой-пікірлер, 
ұстанымдар мен тұжы рым-
дар Сыр сүлейлерінің шы-
ғар ма ларында  салыстырмалы 
түрде  зерттеліп, оның ұлт-
тық, дүниетанымдық ерек     -
шеліктеріне мән берілген. Ав-
торлар ұлт тық педагогиканың 
негі зін, қалып тасу жолдары 
мен даму ар наларын Сыр 

сүлей лері нің шығармалары 
арқы лы дәлел деуге тырысқан. 
Кітап көпшілік оқырманға, 
сүлейлер шығармаларын 
зерттеуші сту  денттер мен 
магис трант тарға, доктор-
анттар мен оқы тушыларға 
арналған.

Ғылыми-танымдық кі тап  
ҚР Білім және ғылым ми нис-
трлігі Ғылым коми тетінің 
2018-2020 жылдарға арналған 
гранттық қаржыландыруы 
негізінде  "Cыр сүлейлері 
шы ғар  мала рының тәлім-тәр-
биелік, дү ние танымдық және 
ұлттық сипат тарының "Мәң-
гілік Ел" рухында жырлануы" 
атты ғылыми жобасы аясында 
дайындалды. Сонымен қатар, 
жоба аясында Б.Кәрібозұлы 
мен Б.Апеновтің "Сыр 
сүлейлері шығармаларындағы 
ұлттық дүниетаным сипа-
ты" атты ғылыми-танымдық 
кітабы да оқырмандар қолына 
тиді.

Алдағы уақытта да осы 
бағыттағы ғылыми-таным-
дық кітаптар мен Сыр сүлей-
лері шығармаларының дүние-
та нымдық, тәлім-тәрбиелік 
және ұлттық сипаттарын ғы-
лыми тұрғыдан жан-жақты 
зерт тейтін монография жарық 
көрмек.

Сыр сүлейлері 
шығармаларының 
тағылымы

Жақында «Сыр сүлейлері шы ғар маларының 
ұлттық, тәлім-тәрбиелік тағылымы» атты ғылыми-
танымдық кітабы Алма тыдағы «Арыс» баспасы-
нан жарық көрді. Бұл кітап Қорқыт ата атындағы 
Қызылорда мем лекеттік университетінің про-
фессоры, «Қорқыттану және өлке тарихы» 
ғылыми-зерттеу институтының директоры Бағдат 
Кәрібозұлы мен университет профессоры, педагоги-
ка және психология кафедрасының меңгерушісі, пе-
дагогика ғылымдарының кан дидаты Рабиға Иген-
баеваның авторлығымен оқырманға жол тартты.

Ғазиза ӘБІЛДА,
«Сыр бойы».Sb

Қазақстан Республикасы Қаржы Министрлігі Ішкі мемлекеттік 
аудит комитетінің Қызылорда облысы бойынша ішкі мемлекеттік 
аудит департаменті ұжымы және департамент ардагерлері атынан 
Аяпов Базарбай Серікұлына інісі

Аяпов Жанат Серікұлының 
қайтыс болуына байланысты қайғысына ортақтасып, көңіл 
айтады.

 ***
Қазақстан Республикасы Қаржы Министрлігі Ішкі мемлекеттік 

аудит комитетінің Қызылорда облысы бойынша ішкі мемлекеттік 
аудит департаменті ұжымы және департамент ардагерлері атынан 

Құланбаев Абай Сағыналиұлының 
мезгілсіз қайтыс болуына байланысты, марқұмның отбасына, 
туған-туыстарына  қайғыларына ортақтасып, көңіл айтады.

«Сыр бойы», 
«Кызылординские 
вести», «Ақмешіт 

апталығы», 
«Ақмешіт жастары» 

және ауданның 
барлық басылым-
дарына хабарлан-

дыру орналас-
тырғыңыз келсе:  

70-00-52  телефон ы 
арқылы байланысуға 

болады. 
E-maіl: 

smjarnama
@mail.ru

«Тұзкөл Мұнай Газ Оперей
тинг» ЖШС ұжымы Сырдария 
ауданындағы аз қамтамасыз 
етілген отбасыларға жыл сайын 
тұрақты түрде қайырымдылық 
көмек көрсетіп келеді. Серіктес
тік өкілі Мұрат Исағұловтың 
ай туынша, аталған игі іс 
бүгінде дәстүрге айналған.

– Халқымызда «Қайырым
ды лық – қайырлы іс» деген да
налық сөз бар. Біз жыл сайын 
сырдариялық отбасыларға 
күн  делікті тұрмысқа қажетті 
азықтүлік өнімдерін әкеліп, 
қайы рымдылық көмек көрсе тіп 
келеміз. Бұл біздің әлеу мет  тік 
жауапкершілігімізді артты 
ра ды. Егер, бір отбасы қол
дауы  мызды сезініп, шы найы 
қуан са, одан асқан бақыт жоқ. 
Түптеп келгенде, қайы рым  ды
лық бағыттағы жұмыс тарды 
үйлестіру – сауапты іс. «Әлеу
меттік дүкен» көмегін пай
даланатын отбасыларды Нау
рыз мерекесімен құттықтай мыз, 
– дейді ол.

«Әлеуметтік дүкен» меңге
ру шісі, жеке кәсіпкер Мария 
Сейпулованың айтуын ша, бұл 
жолғы көмек 100 отбасын дағы 
453 адамға тегін таратылады.

– «Әлеуметтік дүкен» 2015 
жылдан бері жұмыс істейді. 
Дүкенге жергілікті кәсіпкерлер, 
шаруашылық төрағалары, одан 

бөлек мұнай компаниялары, 
жо март жандар демеушілік 
жа  сайды. Демеушілер әлеу
мет тік жағынан аз қамтыл
ған дарға ұн, ет, күріш, қант 
және күнбағыс майын алып 
беріп, тұрғындардың алғы сы
на бөленуде. Аудан бойын ша 
«Әлеуметтік дүкен нің» қыз
метін 100 отбасы пайда ла
нады. Мұнда азықтүлік на
рық тық бағадан 30 процент 
же ңіл дікпен беріледі. «Тұзкөл 
Мұнай Газ Оперейтинг» ЖШС 
қолдауымен Наурыз мере
ке сі қарсаңында дүкен қоры 
азықтүлікпен толықты. Серік
тес тік ұжымына шынайы ал
ғысымызды айтамыз, – дейді 
«Әлеуметтік дүкен» мең
герушісі.

Атап өту керек, Сыр өңірін
де ұйымдастырылып жатқан 
қайырымдылық ісшараларына 
Баян Егізбаева жетекшілік ете
тін «Жастар мәселелерінің 
ор талығы» жастар қоғамдық 
бірлестігі де өз үлесін қосып 
келеді. Бұл жолы да қоғамдық 
бірлестік «Тұзкөл Мұнай Газ 
Оперейтинг» серіктестігімен 
бір лесе игі істі жүзеге асырды. 
Ең бастысы, «Әлеуметтік дү
кен нен» көмек алатын аз қамта
масыз етілген отбасылар дән 
риза.

Ақтөре ИБРАГИМҰЛЫ.

ҚАЙЫРЫМДЫЛЫҚ 
КӨМЕК КӨРСЕТТІ

ИГІ ІС

Наурыз мерекесі қарсаңында Сырдария 
ауданының әкімі, «Nur Otan» партиясы Сырдария 
аудандық филиалының төрағасы Руслан 
Рүстемовтің ұсынысымен «Тұзкөл Мұнай Газ 
Оперейтинг» ЖШС мен «Жастар мәселелерінің 
орталығы» жастар қоғамдық бірлестігі әлеуметтік аз 
қамтамасыз етілген отбасыларға қайырымдылық 
көмек көрсетті. Нақтырақ айтқанда, серіктестік 
Тереңөзек кентіндегі «Әлеуметтік дүкенге» 1,5 тонна 
ұн және 530 келі макарон өнімдерін тегін үлестірді.

Наурыз айының 15і күні 
кешкілік ақ пен қызылдың ара
сында Өз гент көлінің шығыс 
бетінен қою қара түтін бұрқ 
ете қа лады. Арада бірекі ми
нут өтпей қара түтін көлдің 
екінші тұсынан көрінді. Ақжол 
ауылы нан Ақсуат ауылына 
кі ре бере қалтамдағы ұялы 
теле фон шыр ете қалды. Те
лефон шалып жатқан Өзгент 
ауылының ақсақалы Анарбек 
көкем екен. Даусынан асы
ғыстық байқалғанмен, қай іс ті 
де байыппен шешетін кө кем 
көлге қатысты болып жат қан 
жағдайды, не істеуіміз керек
тігін айта бастады. 

«Бала! Көлдің аяқ жағынан 
шыққан өртті көрдің бе, жел 
ауылға қарай екен, мен өрт 
шыққан жаққа бара жатыр
мын. Тез қимылдамасақ бол
май ды. Бұл не болса да қас көй 
біреудің әрекеті. Көл ба сына 
тез жет кенің дұрыс» – деп 
ол сөзін аяқтағанша мен де 
автокөлігіммен «Анархан на
сосы» аталып кеткен жерге 
жетіп қалған едім. Осы сәт өрт 
енді көлдің оңтүстік жа ғынан 
үштөрт жерден кө ріне баста
ды. Өрттің жану ба ғытына 
қарай кім болса да атпен кетіп 
бара жатып от қой ған. Осы

лай топшыладым да орман 
шаруашылығының қыз меткері 
Қасымбеков Бектө реге көлемі 
жүз қырық жеті гек тарлық 
көлдің оңтүстік жағынан бару
ын өтіндім. Өрт қаупі күшті еді, 
егер біз тос қауыл қойып, бетін 
қайтара алмасақ, бүкіл Ақсуат 
ауылын шарпу қаупі төнген 
болатын. Көл шаруашылығы 
менің иелігімде болғасын көп
теген таныстар болған оқи ға 
туралы маған телефон шала 
бастады. Солардың бірі мек
теп мұғалімі Тілеубергенов 
Шайхиддин мен үлкен ұлым 
Нұрсұлтанды да солай қарай 
жібердім. 

Көл басында Анарбек Дүй
сенов аға кездесті, түрі қа
рауытып кеткен, өрт шыққан 
бет тен келгені көрініп тұр. 
Ел «дала академигі» атан ды
рып жіберген, білігі мен көр
гені мол Әнекең: «Көлдің 
оңтүстігінен шыққан өрттен 
ауылға қауіп жоқ, себебі көлге 
келіп тоқтайды, ал шығысынан 
шыққаны ауылға қауіпті, қыс
тан қалған ақшеңгелі, жың
ғылы, қоғасы мен қамысы 
– бар лығы қурап тұр. Алдын 
алмасақ болмайды. Тез қимыл
дау керек» деді.

Жалын адамды жүз метр

дей жерден маңына жолатар 
емес. Бар үміт – көл жағалай 
өс кен қоғаның 7080 метрдей 
же ріндегі ашық алаң. Бір амал 
сол ашық жерден ықтан жел
ге қарсы от қою. Сөйтіп ашық 
жер көлемін ұлғайту. «Менің 
де күшімді көріңдер» дегендей 
шығыстан соққан жел де өртті 
өршіте түсуде. Бір сәт от көл 
жағасындағы қоғадан жиырма 
шақты метр жердегі шеңгелге 
тиді. Енді үшақ метр жердегі 
жолдың келесі бетіндегі қалың 
ақшеңгелге немесе өзекті қуа
лып өскен қалың бұтаға тисе 
ауыздықтау қиынға түсері 
анық. Бұл кезде қараңғы түсе 
бастаған еді. Жанталаса іске 
кірістік. Байқасам, қасымда 
шалт қимылдап өрттің келесі 
бетке өтуіне жол бермей он 
бесон алты жас шамасындағы 
бала жүр. Әне кең: «Жолдан әрі 
өткізбейік, топырақ шашыңдар, 
топырақ шашыңдар!» деп жа
тыр. Осы кезде қолына күрегін 
алып ауыл мектебінде музыка 
пәнінен сабақ беретін Әбен 
Әбшенов ағай да жеттіау. 
Өрт тің арғы бетке өтуіне жол 
бер мей өшірген тұста жел де 
бәсеңдей бастады. Сол жер
дегі төртбес адам «Ууһ» деп 
демді бірақ алдық. Әл де 
құрыған, жер ыза болса да, 
қисая кеттік. Әлгі жас бала дан 
«Кімнің баласысың?» десем, 
Әнекең: «Әй, Әлия қызым ның 
ұлы, өзіңнің жиенің, ме нің не
мерем ғой» деді таны майсың 
ба дегендей таңырқап. Сол 
кезде барып мен оның ауыл

да «Елгезек, тілалғыш» деп 
жақсы жағынан аты шығып 
жүрген №245 жалпы орта 
мек тептің 9сынып оқушысы 
Тас болатов Ернұр екенін 
білдім. «Ұлы даланың жеті 
қыры» атты республикалық 
ісшарада үйдің сызбасы мен 
макетін қоғадан жасап, 12 
орындарды, қос жүлде ұтып 
алған дегенді сынып жетекшісі 
Беркімбаев Бауыржан ағайы
нан еститінмін. «Е...Әнекең 
тәлімінің жемісі екен ғой. 
Әйтпесе, үлкендермен бірдей 
өртпен күресіп, күйекүйе бо
лып, жалынға шарпылып, ауыл 
үшін отқа түсе қояр деймісің» 
деп ойладым.

Өрт қойып елді шулатқан 
белгісіз адам заң алдындағы 
жауаптан құтылғанмен, «Ол 
да Құдай пендесі, түспей қояр 
деймісің Алланың құр ған те
зіне» деп ұлы Абай айт қандай, 
ар жазасынан құтыл масы анық. 
«Ауыл үшін күрес» деген 
сөздің Отан үшін күрес екенін 
талай әскери қақтығысты бас
тан өткеріп, оны түсінген
мен, кейбір жандардың бұған 
немқұрайды қарайтынын бі
лемін. Ал сондай қиын сәт
те, жігіттің жігіттігі сынға 
түскен мезетте тайсалмай, бет 
шарпыған жалынға қарсы тұра 
алған Ернұрға рахмет айта 
отырып, батырлыққа бейбіт 
кезде де орын бар деген рас 
екенау деген ойға келдім. 

Орынбек АСЫЛБАЕВ, 
Қазақстан Журналистер 

одағының мүшесі.

ЕРЛІК – ТӘРБИЕДЕН
Ерлік тәрбиеден туады. Адам баласы ерлік 

жасайын, батырлық істейін деп ойламайды, сол 
сәттегі ойы, түсінігі, адамдығы, сол кезге дейін 
көрген тәлім-тәрбиесі оны ерлікке жетелейді. Бұл 
ықылым заманнан солай, ол – адам баласының 
пайым-түсінігінің әрекеттегі жоғары көрінісі. 

АҚШ академиялық рейтинг жүйе
сінде алдыңғы топтардан көрінетін 
танымал Дрексель университеті қызыл
ор далық бі тіруші түлекке бакалавриат 
бағдарламасы бойынша оқу ға 100% 
тегін грант бөлсе, НьюЙорктағы 
көпсалалы зерт  теу университеті (NYU) 
оқу ақысына 50% же ңіл дік жасауға 
дайын екен діктерін жеткізді.  

«Мамандық таңдауда оның тілдер
мен байланысты әрі динамикалық болу 
керек тігін басты назарға алдым. Бүгінде 
туризм – үздіксіз жаңашыл дық тарды 
қажет ететін қызық ты салалардың бірі. 
Бұл бағыт тағы қызмет маған үлкен 
мүм кіндіктерге жол ашатынына сенім
дімін», дейді Қаламқас. 

Ағылшын тілін жетік мең герген 
білімпаз  қыз Америка мен Түркияның 
тағы бірнеше жоғары оқу орындарына 
құжат тапсырып, бүгінде шешім де
рін күтуде. Сондайақ, ал да ғы уақытта 
еліміздегі На зар баев Университетінің де 
сы нақтарына қатысуды жос пар   лайды. 
Бұл жетекші білім ордасында Қаламқас 
линг  вис тика немесе ха лық  аралық 
қатынастар маман ды ғы бойынша оқуын 
жалғас тырғысы келеді. 

БӘРЕКЕЛДІ!

ОҚУ ГРАНТТАРЫН 
ЖЕҢІП АЛДЫ

Хабарландыру
«Болашақ» жоғары меди

ци налық колледж дирек
торлығына конкурс жария
лайды.

Қойылатын талаптар: 
 Жоғары медициналық білімі, 

тәжі рибелі болуы.
Конкурсқа қатысу үшін 

құжаттар:
• Өтініш;
• Жеке іспарағы;
• Өмірбаян;
• Білімі туралы құжаттардың 

көшір мелері;
• 3х4 суреті.
Конкурсқа қатысушы  біліміне, 

жұмыс тәжірибесіне, кәсіби деңгейіне 
қатысты қосымша ақпараттар ұсына 
алады. 

Жалақысы дербес үстеме 
ақысымен:  250 000 теңге.

Конкурсқа қатысу үшін құжа
ттарды хабарландыру жарияланған 
күннен бастап 1 ай ішінде мына 
мекенжайға хабарласып, ұсынуға 
болады: Қызылорда қаласы, Сол 
жағалау №111 ғимарат, «Болашақ» 
универ ситеті, тел./факс: 8(7242) 30-
10-99, 30-01-65.

Электронды пошта: 
bolashak_5@mail.ru, 

bake_dos@mail.ru.                

Қызылорда қаласындағы Назарбаев Зияткерлік мекте бінің 12-сынып 
оқушысы Қа ламқас Айдарбекова Америка ның екі бірдей жетекші жоғары 
оқу орнынан шақырту алды. 

Простатит, аденома, зәр шығарудың бұзылуы, эректильді 
бұзылыстар... БІР-БІРІМЕН БАЙЛАНЫСЫ НЕДЕ?

Ер адам ағзасының құрылымы бойынша 
көптеген еркектер ертелі ме, кеш пе созылмалы 
простатитпен немесе простата аденомасымен 
ауырады. Бұл екі дерт әртүрлі себептерден пай-
да болады, бірақ екеуі де ағзада бір-біріне ұқсас 
белгілерді береді, ол зәр шығарудың бұзылуы, 
жайсыздық және әртүрлі ауыртпашылық және 
де жыныстық қызметтің бұзылуы.

Оның қандай себептен болатынын 
талқыласақ.

Созылмалы простатит  кіші жамбас 
аймағындағы тоқырау құбылыстары әсерінен 
кез-келген жаста пайда болуы мүмкін, оған 
аз қозғалмалы өмір салты, салқындатып алу, 
зиянды әдеттер  және т.б. себеп болады. 
Қабынған простата безі көлемін арттырып, 
уретралды және ұрық жолдарын қысады осының 
нәтижесінде зәр шығару бұзылып, ауру сезімдері, 
эректильді өзгерістер пайда болады.

Простата аденомасы, бұл дерт көбінесе 50 
жастан асқан еркектерде кездеседі.

Қуық асты безінің қатерсіз ісігі гормоналды 
фонның бұзылуынан және тестостерон (негізі 
еркектік гормон) гормоны бөлінуінің азаюынан 
түзіледі.

Мұнда да ісінген қуық асты безі 
простатиттегі сияқты уретралды және ұрық 
жолдарын жабады, осыдан зәр шығарудағы 
бұзылыс пен  әртүрлі ауру белгілері пайда бола-
ды. Ал тестостеронның төмен деңгейі, еркектік 
қабілеттілікті нашарлатады.

Өз кезегінде, егер зәр шығару бұзылса, қалдық 
зәр – зәр шығару жүйесіндегі басқа органдарда 
жаңадан қабыну процестерін туындатады.

Көбінесе егде жастағы еркектерде, проста-
тит және простата аденомасы  симптом-
дары ұқсас немесе симптомсыз бірдей жүреді,  
көпшілік бұл екі дертті  біреу деп қабылдап, өз 
жағдайының қауіптілігін түсінбейді. Дертпен 
әлсіреген органдарда бос радикалдар саны ар-
тып, ол қатерлі ісікке дейін апаруы мүмкін.

Ұлыбританиялық ғалымдар тарапынан 
жасалған коллоидтық ерітінді «Мастер Мен»  
американдық коллоидты AD “Medicine Limited” 
зауытында шығарылады. «Мастер Мен»   қуық 

асты безі мен зәр шығару жүйесінің жұмысын 
кешенді түрде қалыпқа келтіреді.

Препарат қуық асты безіндегі, несеп қалтағы 
және уретралды каналдағы қабынуды басады.
Зәр шығаруды дұрыстайды, несеп қалтаның 
икемділігін арттырады, сондай-ақ гормоналды 
фонды дұрыстайды, еркектік гормондардың 
бөлінуі қалыпқа келгенде, эрекция жақсарып 
және де аденоманың өсуі тежеледі.

«Мастер Мен»  европалық стандарт GMP та-
рапынан расталған, отандық және халықаралық 
сертификаттандырылған және әлемнің ең үздік 
мамандарымен ұсынылған.

Негізгі әсер етуші заттар: препарат құрамына 
химиялық құрауыштар кірмейді.

Мөлшері және қолдану тәсілі: қабылдау 
ұзақтығы 3 аптадан бастап.

Қарсы көрсетілімдері: жеке құрауыштарының 
сәйкес келмеуі, ұйқысыздық, жүйкелік қозудың ар-
туы.

Назар аударыңыз, 
тиімді науқан 
жүруде!

«Мастер Мен»-нің 
2 қорабына тапсырыс 
бергенде -20 % жеңілдік, 
ал 4 қорабына 
-40 % жеңілдік жүруде.

Науқан бойынша тауарлар 
саны шектеулі.
Қазақстанның кез келген 
нүктесіне жеткізу бір күн 
ішінде.

«Мастер Мен»  жөніндегі толығырақ ақпаратты алу мен тапсырыс беру үшін 8 (727) 345 11 11 
(көп арналы) телефон нөмірінен немесе master-man.kz  сайтынан ала аласыз.

№ RU.77.99.11.003.E.006103.04.15 от 30.04.2015г.

БАД. дәрілік зат болып табылмайды

(Қазақстан Республикасы Білім және ғылым 
министрлігінің Білім және ғылым саласындағы 
бақылау комитеті Қызылорда облысының білім 
саласындағы бақылау департаменті. Сериясы 
13013629, берілген күні 29 тамыз 2013 жыл)

Газетіміздің келесі саны 
31 наурыз, сейсенбі 
күні шығады.


